
به‌شى یه‌كه‌م: بەشی یەکەم: کاری کوشتارگەکان و کێشەکانیان

لــه‌ ســنورى گه‌رمیان 4 كوشــتارگه‌ هه‌یــه‌ كه‌ بــه‌ به‌رده‌وامى له‌ 
كاردان، ئه‌وانیــش كوشــتارگه‌ى قــه‌زاى كه‌لار و قــه‌زاى كفرى و 
ناحیه‌ى رزگارى و ناحیه‌ى باوه‌نور، ئه‌م كوشتارگانه‌ به‌ 2 شێواز 
كارده‌كه‌ن، شــێوازێكى كلاســیكه‌ كه‌ له‌ كوشــتارگه‌كانى كفرى و 
رزگارى و باوه‌نور جێبه‌جێ ده‌كرێت، ئه‌م شێوازه‌ كاركردنى شێوازه‌ 
كۆنه‌كه‌یــه‌ كه‌ هه‌ر كــه‌س و ئاژەڵێكى هه‌بێت ده‌هێنرێت و ســه‌ر 
ده‌بڕدرێت و گۆشته‌كه‌یان ده‌رهێناوه‌ و دایان ناوه‌ و بردویانه‌ته‌وه‌، 
به‌ڵام شــێوازى د‌وه‌م هاوچه‌رخه‌، ئه‌م شــێوازه‌ كاركردنه‌ ته‌نها له‌ 
كوشــتارگه‌ى كه‌لار جێبه‌جێ ده‌كرێت، ئه‌م شــێوازه‌ جیاوازه‌، به‌ 
جۆرێــك له‌ جێگه‌ى یەکەم ئاژەڵەکە ســه‌ر ئه‌بڕدرێت، له‌ جێگه‌ى 
دوەم پێســته‌كه‌ى لێده‌كرێته‌وه‌ له‌ جێگه‌ى ســێیەم ناوســكه‌كه‌ى 
ده‌رئه‌هێنرێــت و لــه‌ جێگه‌ى چوارەم گۆشــته‌كه‌ پــاك ئه‌كرێته‌وه‌ 

و ئه‌شــۆردرێته‌وه‌ و له‌ خاڵێك دائه‌نرێت تاوه‌كو وشــك ده‌بێته‌وه‌ 
دواتر پشــكنینى بۆ ده‌كرێت و مۆر ده‌كرێت و ده‌خرێته‌ به‌ڕاده‌وه‌ 

بۆ ماوه‌ى زیاتر له‌ 4 كاتژمێر دواتر ده‌نێردرێت بۆ بازاڕ.
له‌گــه‌ڵ  مامه‌ڵــه‌ی  راســته‌وخۆ  كــه‌لار  كوشــتارگه‌ى  هــاوكات 
گۆشتفرۆشــه‌كان نیــه‌، به‌ڵكو ئاژەڵه‌كان لــه‌وێ به‌جێده‌هێڵرێت و 
به‌ڵێنده‌رى كوشــتارگه‌كه‌ هه‌مو شــتێك ده‌كه‌ن و به‌ به‌ڕاد بۆیان 
ده‌نێرێته‌وه‌، به‌ڵام كوشــتارگه‌كانى دیكه‌ راسته‌وخۆ مامه‌ڵه‌ له‌گه‌ڵ 
گۆشتفرۆشه‌كان ده‌كه‌ن، به‌ جۆرێك خۆیان ده‌یهێنن و ده‌شىبه‌نه‌وه‌ 

به‌ ئۆتۆمبێلى خۆیان.
كوشــتارگه‌كان به‌پێى یاساى ژماره‌ 2ـــى ســاڵى 1972ى عێراقى 

رێکخراون.
 

11. كوشتارگه‌كانى گه‌رمیان چۆن كارده‌كه‌ن؟. كوشتارگه‌كانى گه‌رمیان چۆن كارده‌كه‌ن؟

ئامارى دوكانه‌كانى گۆشتفرۆشی له‌ گه‌رمیان

رۆژانــه‌ له‌ ســنورى گه‌رمیان گۆشتفرۆشــه‌كان له‌ كوشــتارگه‌كان 
ئاژەڵه‌كانیان سه‌ر ده‌بڕن و پشكنینى بۆ ده‌كرێت له‌لایه‌ن پزیشكى 
ڤێته‌رنه‌ریــه‌وه‌، دواتر ده‌هێنرێته‌وه‌ ســه‌نته‌رى قه‌زا و ناحیه‌كان و 

ساخ ده‌كرێته‌وه‌.
هیــوا محه‌مــه‌د وه‌لــى، خاوه‌نى دوكانى گۆشــت فرۆشــى ســه‌ید 
خالــد له‌ قــه‌زاى كه‌لار، هێمــاى بۆ ئه‌وه‌كرد: له‌ كوشــتارگه‌دا بۆ 
ســه‌ربڕینی ئاژەڵى بچوك 6 هه‌زار و بۆ ئاژەڵى گه‌وره‌ 30 هه‌زارم 

لێوه‌رده‌گیرێت.
ســامان حەسه‌ن ســاڵح، خاوه‌نى دوكانى گۆشــت فرۆشى سامان 
له‌ قه‌زاى كه‌لار وتیشــى: مانگانه‌ 200 ســه‌ر ئاژەڵ ســه‌ر ئه‌بڕم و 

هه‌رچه‌ند سه‌ر ببڕی نرخی هه‌قده‌ستى كوشتارگه‌كه‌ جێگیرن.
هاوكات، قاسم ئه‌حمه‌د یاره‌، خاوه‌نى دوكانى گۆشت فرۆشى وڵات 
لــه‌ قه‌زاى كفرى باســى له‌وه‌كرد: بــۆ ئاژەڵى بچوك 2 هه‌زار و بۆ 
گه‌وره‌ش پێشــتر 5 هه‌زار بو ئێســتا نازانــم، چونكه‌ من ئیش له‌ 

ئاژەڵى گه‌وره‌ ناكه‌م وه‌ك گوێره‌كه‌.
»لــه‌ كوشــتارگه‌ى باوه‌نور بۆ ئاژه‌ڵى بچــوك 2 هه‌زار دینار و بۆ 
ئاژه‌ڵــى گه‌وره‌ش 6 هه‌زار دینــار وه‌رده‌گیریێت«، كۆچه‌ر تۆفیق 
محه‌مه‌د، خاوه‌نى دوكانى گشــت فرۆشى ئالان له‌ ناحیه‌ى باوه‌نور 

وا ده‌ڵێت.
عه‌لى والى عه‌لى، خاوه‌نى دوكانى گۆشــت فرۆشــى بێســتون له‌ 

ناحیــه‌ى رزگارى وتى: بۆ ئێمه‌ ئاژەڵــى بچوك 1 هه‌زار و ئاژەڵى 
گــه‌وره‌ش 5 هــه‌زار وه‌رئه‌گیرێت، به‌ڵام به‌ رۆژا نرخی ســه‌ربڕینی 

ئاژەڵى بچوك 2 هه‌زاره‌.
به‌ڵێنده‌رى كوشــتارگه‌ى كه‌لار و كفریــش جه‌خت له‌وه‌ ده‌كه‌نه‌وه‌ 
ئه‌و نرخانه‌ى كه‌ دانراوه‌ بۆیان له‌به‌رامبه‌ر هه‌ر سه‌ربڕینێك پێوه‌ى 

پابه‌ندن، ئه‌گه‌رچى وه‌ك خۆیان ده‌ڵێن له‌ زه‌ره‌ردان.
ســامان محه‌مه‌د ســه‌عید، به‌ڵێنده‌رى كوشتارگه‌ى كه‌لار، ده‌ڵێت: 
ئاژەڵى بچوك به‌ 6 هه‌زار ســه‌ر ئه‌بڕدرێت و ئاژەڵى گه‌وره‌ش به‌ 
30 هه‌زار، له‌ كاتێكدا ئاژەڵه‌كان پاك ئه‌كرێن و دەشــۆردرێنە‌وه‌ و 
له‌ت ئه‌كرێن و ئه‌خرێنە‌ به‌ڕاده‌وه‌ و ئه‌برێنه‌وه‌ بۆ دوكانى گۆشــت 
فرۆشه‌كان، كه‌چى ده‌ڵێن زۆره‌، ئه‌گه‌ر له‌ ناو شارا كه‌سێك سه‌رى 

ببڕێت به‌ 50 هه‌زار نایكه‌ن.
وتیشــى: بــۆ ئێمه‌ مانگانــه‌ 100 گوێره‌كــه‌ش ســه‌ر نابڕدرێت له‌ 
ئێستادا ئه‌مه‌ش بۆ من زه‌ره‌، هاوكات له‌و 30 هه‌زاره‌ش 2 هه‌زارى 

بۆ پێسته‌كه‌یه‌تى 28 هه‌زار بۆ من ده‌گه‌ڕێته‌وه‌.
له‌ باره‌ى ئه‌وه‌ى نرخی سه‌ربڕینی ئاژه‌ڵه‌كان چۆن دیارییكراوه‌، د. 
عوسمان مســته‌فا، به‌ڕێوبه‌رى به‌ڕێوبه‌رایه‌تى ڤێته‌رنه‌رى گه‌رمیان 
ده‌ڵێــت: له‌ رێگــه‌ى لیژنــه‌ى خه‌مڵاندنه‌وه‌ له‌ ئیــداره‌ى گه‌رمیان 

یه‌كلاكراوه‌ته‌وه‌.

22. ئەرک و کاری‌ كوشتارگه‌كان. ئەرک و کاری‌ كوشتارگه‌كان

زینانە مەیدان رزگاریی باوەنور کفری کەلار

د. دلێــر محه‌مــه‌د ئه‌میــن، لێپرســراوى هۆبه‌ى كوشــتارگه‌كان و 
ته‌ندروستى گشتى له‌ به‌ڕێوبه‌رایه‌تى ڤێته‌رنه‌رى گه‌رمیان ده‌ڵێت: 
چاودێــرى كوشــتارگه‌كان ده‌كه‌یــن رۆژانه‌ راپۆرتمــان بۆ دێت كه‌ 
چۆن له‌ پێش سه‌ربڕین و دواى سه‌ربڕین پشكنیان كردوه‌ بۆ ئه‌و 

ئاژەڵانه‌ كه‌ ده‌برێنه‌ ئه‌وێ و چۆن مۆرى لێ ئه‌درێت.
»ئه‌ركــى ئێمــه‌ چاودێــرى گۆشــت فرۆشــه‌كان و پاكوخاوێنى و 
مۆڵه‌ته‌كانیان و ته‌ندروستى گشتیه‌، هاوكات چاودێرى كوشتارگه‌كان 

و ئه‌و ئاژه‌ڵانه‌ش كه‌ سه‌ر ئه‌بڕدرێن له‌ كوشتارگه‌كان، ئه‌مه‌ش به‌ 
لیژنه‌ ده‌كرێت«. عامر عه‌دنان فه‌تحوڵڵا، لێپرســراوى پشــكنین و 
به‌دواداچونى بازاڕ له‌ به‌ڕێوبه‌رایه‌تى ڤێته‌رنه‌رى گه‌رمیان وای وت.
به‌پێ ئامارێكى به‌ڕێوبه‌رایه‌تى ڤێته‌رنه‌رى گه‌رمیان له‌ ســنوره‌كه‌دا 
نزیكه‌ى 600 هه‌زار ســه‌ر مه‌ڕ و بزن هه‌یه‌ له‌گه‌ڵ 10 هه‌زار ســه‌ر 

ره‌شه‌وڵاخ و گامێش.

گۆشت بە تەن رەشەوڵاخ بزن مەڕ ساڵ

1758 2620 11299 35126 ٢٠٢٠

1936 2424 12885 44030 ٢٠٢١

2342 3311 12698 50480 ٢٠٢٢

1207 1831 8771 23020 ٩ مانگی ٢٠٢٣

ئامارى سەربڕینی ئاژەڵ له‌ گه‌رمیان

کوشتارگەی کەلار

یه‌كێــك له‌و گرفتانه‌ى كه‌ روبه‌روى گۆشتفرۆشــان و ڤێته‌رنه‌ریش 
بوه‌ته‌وه،‌ كۆنى بیناى كوشــتارگه‌كانه‌ جگه‌ له‌ كوشتارگه‌ى كه‌لار، 
كــه‌ وه‌ك خۆیان ده‌ڵێن بینایه‌كى مودێرنى هه‌یه‌، ئه‌گه‌رچى هه‌مو 

مه‌رجه‌ ته‌ندروستیه‌كانى تێدا نیه‌.
ســامان حەسه‌ن ساڵح، خاوه‌نى دوكانى گۆشت فرۆشى سامان له‌ 
قه‌زاى كه‌لار وتیشى: له‌ روى بیناوه‌ گرفتمان نیه‌ و تازه‌یه‌ ئه‌وه‌ى 
گرفتــه‌ به‌ڵێنده‌ره‌كه‌یــه‌ كه‌ پاك و خاوێن نین و گۆشــته‌كه‌مان به‌ 

پاكى بۆ نایه‌ته‌وه‌ ئه‌گه‌رنا بیناكه‌ تاڕاده‌یه‌ك تازه‌یه‌ و باشه‌.
له‌به‌رامبه‌ردا كرێگرته‌ى هه‌ندێك له‌ كوشتارگه‌كان باس له‌وه‌ ده‌كه‌ن 

كه‌ كوشتارگه‌مانیان نۆژه‌ن كردوه‌ته‌وه‌ و شیاوه‌ بۆ به‌كارهێنان.
ســامان محه‌مه‌د سه‌عید، به‌ڵێنده‌رى كوشــتارگه‌ى كه‌لار ده‌ڵێت: 
»بیناى كوشــتارگه‌كه‌م نۆژه‌ن كردوه‌تــه‌وه‌ و نزیكه‌ى 200 ملیۆن 
دینــارم تێــدا خه‌رج كــردوه‌، به‌جۆرێك چی تێدابــوه‌ فڕیم داوه‌ و 

گۆڕیومه‌«.
هاوكات، كۆچه‌ر تۆفیق محه‌مه‌د، خاوه‌نى دوكانى گشــت فرۆشــى 
ئالان له‌ ناحیه‌ى باوه‌نور ده‌ڵێت: كوشتارگه‌كه‌ تاڕاده‌یه‌ك گونجاوه‌ 
له‌ روى بیناوه‌، به‌ڵام له‌گه‌ڵ ئه‌وه‌شدا زێرابى ناحیه‌كه‌ به‌ ته‌نیشتیدا 

تێده‌په‌ڕێت، به‌ڵام له‌ ناوه‌وه‌ باشه‌ و خاوێنه‌.
وتیشى: كوشتارگه‌كه‌ له‌لاى ئێمه‌ نه‌دراوه‌ به‌ كرێ، به‌ڵكو خۆمان 
به‌رێــوه‌ى ده‌به‌یــن و ته‌نها ســه‌ربڕ له‌وێوه‌ پاره‌كــه‌ وه‌رده‌گرێت و 

خۆشمان گۆشته‌كه‌ ئه‌هێنینه‌ ده‌ره‌وه‌.
هاوكات، ئاسۆ حسێن حمه‌ساڵح، لێپرسراوى كوشتارگه‌ى ناحیه‌ى 
باوه‌نور، وتى: بینایه‌كه‌ى ئه‌گه‌ر باســى مه‌رجه‌ ته‌ندروســتیه‌كانى 
كوالێتى بكه‌ین وه‌ك كوشتارگه‌یه‌كى نمونه‌ى وه‌رى بگرین ئه‌و بینا 
نمونه‌یه‌ نیه‌ و ئه‌و مه‌رجه‌ ته‌ندروستیه‌ى تیا نیه‌ كه‌ باس ده‌كرێت 
كــه‌ له‌ گه‌رمیان به‌و شــێوه‌یه‌ هه‌مو كوشــتارگه‌كان، به‌ڵام له‌گه‌ڵ 

ئه‌وه‌ش گونجاوه‌ بۆ به‌كارهێنان و بینایه‌كى باش و خاوێنه‌.
»كوشــتارگه‌ى ناحیه‌ى رزگارى تا بڵێى خراپه‌ به‌ تایبه‌ت له‌ روى 
پاكوخاوێنیــه‌وه‌ و دارى گۆشــت وردكردنه‌كــه‌ى تا بڵێى پیســه‌، 
له‌گه‌ڵ ئه‌وه‌شــدا كــه‌ كاره‌باى نیشــتیمان ده‌پچڕێــت مۆلیده‌ كار 
پێناكه‌ن به‌ شــه‌ڕ نه‌بێــت«. عه‌لى والى عه‌لــى، خاوه‌نى دوكانى 

گۆشت فرۆشى بێستون له‌ ناحیه‌ى رزگارى وتى.
باسى له‌وه‌شكرد: له‌ روى بیناوه‌ خراپ نیه‌ و باشه‌.

لــه‌ وه‌ڵامــدا، ئیدریس ئه‌مین محه‌مــه‌د، به‌ڵێنده‌رى كوشــتارگه‌ى 
ناحیه‌ى رزگارى به‌ وه‌كاله‌ت، وتى: له‌ ماوه‌كانى پێشوتر هه‌ندێك 
گرفتمان هه‌بوه‌ له‌ كارپێكردنى مۆلیده‌، پاكوخاوێنیش شــوێنێكى 
بچوك نیه‌ تاوه‌كو به‌رده‌واتم خاوێن بێت، چونكه‌ ئه‌و هاوڵاتیانه‌ى 
دێنــه‌ ئه‌وێ ناوه‌ســتن لــه‌ كاتێكــدا كامێرامان دانــاوه‌ و ده‌توانن 
ئاژەڵه‌كــه‌ى خۆیــان ببینن كه‌ ســه‌رى ده‌بڕن كه‌ چــى به‌وه‌ رازى 
نابــن، هــاوكات ســه‌ربڕه‌كانیش كارمه‌نــدى ئێمه‌ نیــن و بۆ ئێمه‌ 
ئیــش ناكــه‌ن و گرنگى به‌ پاك و خاوێنى شــوێنه‌كه‌ ناده‌ن له‌ ناو 
خانه‌كانه‌وه‌ به‌ پێڵاوى پیســه‌وه‌ دێن و گرفتیان نیه‌، پابه‌ند نابن 

به‌ رێنماییه‌كانى ئێمه‌وه‌.
وتیشــى: له‌ ماوه‌كانى پێشــتر ئه‌م گرفتانه‌ هه‌بون له‌ ئێســتادا له‌ 

%80مان چاره‌سه‌ر كردوه‌.
هــاوكات، ســۆران خه‌لیــل، لێپرســراوى كوشــتارگه‌ى ناحیــه‌ى 
رزگارى، ده‌ڵێت: راســته‌ كوشــتارگه‌كه‌ مودێرن و ستاندارد نیه‌ و 
له‌ خوار هاوچه‌رخه‌وه‌یه‌، به‌ڵام باشــه‌ و لایه‌نى ته‌ندروســتى تێدا 

جێبه‌جێكراوه‌ و پاكوخاوێنه‌.
قاســم ئه‌حمه‌د یــاره‌، خاوه‌نى دوكانى گۆشــت فرۆشــى وڵات له‌ 
قه‌زاى كفرى باســى له‌وه‌كرد: كوشــتارگه‌كه‌ له‌ روى بیناوه‌ خراپ 
نیــه‌، بــەڵام مۆدێرنیش نیه‌، خۆشــمان هه‌ر یه‌كه‌مان و ســه‌ربڕى 

خۆمان هه‌یه‌ گۆشته‌كه‌مان ئه‌یبه‌ین و ئه‌یهێنینه‌وه‌.
له‌به‌رامبــه‌ردا، ئه‌حمه‌د عه‌باس محه‌مه‌د، به‌ڵێنده‌رى كوشــتارگه‌ى 
كفرى باس له‌وه‌ ده‌كات: بینایه‌كه‌ى ئێمه‌ زۆر كۆنه‌ و نۆژه‌نكردنه‌وه‌م 
تێــدا ئه‌نجــام داوه‌، ئه‌و كه‌موكورتیانه‌ى كــه‌ هه‌یبو هه‌مویم چاك 

كردوه‌.
به‌رپرســانى ڤێته‌رنه‌رى جه‌خت له‌وه‌ده‌كه‌نه‌وه‌ ئه‌و كوشــتارگانه‌ى 
كــه‌ له‌ گه‌رمیان هه‌یه‌ له‌ روى كوالێتى بیناوه‌ ته‌ندروســت نین بۆ 

به‌كارهێنان.
د. دلێــر محه‌مــه‌د ئه‌میــن، لێپرســراوى هۆبــه‌ى كوشــتارگه‌كان 
و ته‌ندروســتى گشــتى لــه‌ به‌ڕێوبه‌رایه‌تــى ڤێته‌رنــه‌رى گه‌رمیان 
ده‌ڵێت: بیناى كوشــتارگه‌كان لــه‌ روى كوالێتیه‌وه‌ ته‌واوى مه‌رجه‌ 
ته‌ندروستیه‌كانى تێدا نیه‌، چونكه‌ كۆنن و مۆدێرن نین، ساڵانه‌ش 
له‌لایه‌ن وه‌زاره‌تمانه‌وه‌ داوامان لێده‌كرێت كه‌ چ كوشــتارگه‌یه‌كمان 

خراپه‌ و ئێمه‌ش پێیان ده‌ڵێن.
باسى له‌وه‌شكرد: وه‌ك ڤێته‌رنه‌رى له‌ هیچ یه‌كێك له‌ كوشتارگه‌كان 
رازى نین به‌تایبه‌ت ئه‌وه‌ى ناحیه‌ى رزگارى و باوه‌نور، داواشــمان 

له‌ ئیداره‌ى گه‌رمیان كردوه‌ هیچیان بۆ نه‌كردوین.
به‌ڕێوبــه‌رى ڤێته‌رنــه‌رى گه‌رمیانیــش جه‌خت لــه‌وه‌ ده‌كاته‌وه‌ كه‌ 
بیناى كوشــتارگه‌كان هیــچ مه‌رجێكى ته‌ندروســتیان تێدا نیه‌ له‌ 

روى بیناوه‌.
د. عوسمان مسته‌فا، به‌ڕێوبه‌رى به‌ڕێوبه‌رایه‌تى ڤێته‌رنه‌رى گه‌رمیان 
ده‌ڵێت: هه‌مو كوشتارگه‌كان له‌ روى بینا و ته‌ندروستیه‌وه‌ خراپن 
و كه‌مترین مه‌رجى ته‌ندروســتى تیایــه‌، به‌تایبه‌ت ئه‌وانه‌ى كفرى 
و باوه‌نــور و رزگارى كــه‌ ته‌نهــا هۆڵێكــه‌ و ناونراوه‌ كوشــتارگه‌، 
لــه‌ كاتێكدا ده‌بێــت بینایه‌كى هاوچه‌رخت هه‌بێــت و مه‌رجه‌كانى 
سیســته‌مى كوشــتارگه‌ى تێدابێــت، ته‌نهــا ئه‌وه‌ى كــه‌لار نه‌بێت 
هه‌ندێك له‌ مه‌رجه‌كانى سیسته‌مى كوشتارگه‌ى هاوچه‌رخى تیایه‌، 

ئه‌گه‌ر نا ئه‌وه‌كانى كه‌ هه‌موى خراپن.
وتیشى: هه‌ندێكجار نۆژه‌نكردنه‌وه‌ ده‌كرێت، به‌ڵام گۆڕبنى كاشیه‌ك 
و بۆیه‌كردنێــك به‌ڕاســتى ئه‌مه‌ نۆژه‌نكردنه‌وه‌ نیه‌ و له‌ خواســتی 

ئێمه‌دا نیه‌.

33. كێشه‌ى بیناى كوشتارگه‌كان. كێشه‌ى بیناى كوشتارگه‌كان

44. گۆشتفرۆشه‌كان: به‌شه‌كانى ترى ئاژەڵه‌كه‌مان پێنادرێت جگه‌ له‌ گۆشته‌كه‌ى. گۆشتفرۆشه‌كان: به‌شه‌كانى ترى ئاژەڵه‌كه‌مان پێنادرێت جگه‌ له‌ گۆشته‌كه‌ى

ســامان حەسه‌ن ســاڵح، خاوه‌نى دوكانى گۆشــت فرۆشى سامان 
لــه‌ قــه‌زاى كه‌لار وتیشــى: »ئێمه‌ بۆ ماوه‌ى 4 ســاڵه‌ گه‌وره‌ترین 
كێشــه‌مان هه‌یه‌ له‌گه‌ڵ كرێگرته‌ى كوشتارگه‌كه‌ كه‌ شاره‌وانى پێى 
داوه‌، چونكه‌ ناچارى كردوین ســه‌روپێ له‌لاى خۆیان پاك بكه‌ین 
و 5 هه‌زارمــان لێوه‌رده‌گرێت كــه‌ خاوێنیش پاكى ناكات، هاوكات 
پێســته‌كه‌مان به‌ 250 دینــار لێوەردەگرێت، كه‌چــى خه‌ڵك هه‌یه‌ 
جوتى به‌ 5 هه‌زار دینار دەکڕێت، نایه‌ڵن و ریخۆڵه‌ و ورده‌چه‌وه‌رى 
و ته‌نانه‌ت گوشــتیش به‌ پێســته‌كه‌وه‌ به‌ جێ ئه‌هێڵن به‌ مه‌به‌ست 

دواتر شاگرده‌كان بۆخۆیانى ده‌به‌ن«.
ده‌شڵێت: گۆشتمان به‌ پیسى دێته‌وه‌ و هه‌مو گۆشتفرۆشه‌كانیش 
ئیمزامــان كۆكردوه‌ته‌وه‌ كه‌ به‌و شــێوه‌یه‌ لایه‌نه‌ په‌یوه‌ندیداره‌كان 
بــاوه‌ڕ به‌ قســه‌كانمان ناهێنــن، له‌گه‌ڵ به‌ڵێنده‌ره‌كه‌ش قســه‌مان 
كردوه‌ هه‌مان شێوه‌یه‌، ئه‌مه‌ له‌ كاتێكدایه‌ به‌پێى ئه‌و گرێبه‌سته‌ى 
كه‌ كراوه‌ له‌گه‌ڵ شاره‌وانى بۆیان نیه‌ ئه‌و شتانه‌ى كه‌ هى خۆمانه‌ 

بیبه‌ن و ناچارمان بكه‌ن.
هێماى بۆ ئه‌وه‌شــكرد: ناچــار ئه‌بین نرخه‌كان له‌ســه‌ر هاوڵاتیان 
گــران بكه‌ین، چونكه‌ من مانگى وا هه‌یه‌ زیاتر له‌ 2 ملیۆن دینارم 

به‌س له‌ كوشتارگه‌ ئه‌ڕوات.
به‌هه‌مــان شــێوه‌، هیوا محه‌مــه‌د وه‌لى، خاوه‌نى دوكانى گۆشــت 
فرۆشى سه‌ید خالد له‌ قه‌زاى كه‌لار، جه‌ختى له‌ قسه‌ى هاوكاره‌كه‌ى 
كرده‌وه‌ و ئه‌وه‌ى ســه‌رباركرد كه‌ »هاوكات گۆشته‌كه‌مان به‌ پاكى 

بۆ نایه‌ته‌وه‌«.
ده‌شڵێت: دو ساڵە ئەم کێشەیەمان هەیە و چه‌ندین جار ئه‌مه‌مان 
بــه‌ ڤێته‌رنــه‌رى و شــاره‌وانى كه‌لار وتــوه‌ تاوه‌كو ئێســتا بۆمان 

چاره‌سه‌ر نه‌كراوه‌.
به‌ڵێنــده‌رى كوشــتارگه‌ى كــه‌لار ده‌ڵێت به‌ نوســراوى ڤێته‌رنه‌رى 
گه‌رمیــان كــه‌ بۆم هاتــوه‌ رایده‌گه‌ینن رێگه‌ نه‌درێت ســه‌روپێ به‌ 

پیسى بێته‌وه‌ ناو شار.
ســامان محه‌مه‌د سه‌عید، به‌ڵێنده‌رى كوشــتارگه‌ى كه‌لار ده‌ڵێت: 
بــه‌ نوســراوى ڤێته‌رنه‌رى گه‌رمیــان كه‌ بۆم هاتــوه‌ رێگه‌ نه‌ده‌ین 
سه‌روپێ به‌ پیسى بێته‌وه‌ ناو شار و له‌ به‌رامبه‌ر پاكردنى بڕى 5 
هــه‌زار دینار وه‌رئه‌گرین بۆ ئه‌و كه‌ســانه‌ى له‌وێ كارده‌كه‌ن كه‌ 3 
كه‌ســن، شــتى وانیه‌ ده‌ڵێن به‌ ناچارییه‌ به‌ڵكو پاك ده‌كرێت و به‌ 
به‌ڕادیش بۆیان ده‌برێته‌وه‌ دوكانه‌كان، هاوكات پێسته‌ به‌ 2 هه‌زار 
هه‌ڵئه‌گرمه‌وه‌ و ریخۆڵه‌ به‌ 250 دینار، كه‌ ئه‌مه‌ش له‌ ژێرچاودێرى 

شاره‌وانى و ڤێته‌رنه‌رى ده‌یكه‌م و پزیشكى ڤێته‌رنه‌رى له‌وێیه‌.
وتیشــى: ئــه‌وه‌ى كه‌ باس ده‌كرێت گۆشــت بــه‌ ناخاوێنى دێته‌وه‌ 
به‌ڵگه‌ چیه‌ بۆ ئه‌وه‌ كه‌ به‌و شێوه‌یه‌، چونكه‌ 3 پزشكى ڤێته‌رنه‌رى 
له‌وێیه‌ ئه‌ركى سه‌رپه‌رشــتى كردن و پشــكنین له‌ ئه‌ستۆى ئه‌وانه‌ 
ئه‌گه‌ر پیس بێت چۆن به‌ســه‌ریانا تێپه‌ڕیوه‌، ته‌نانه‌ هه‌ر شــتێك 
له‌وێ دیارى بكرێت كه‌ شــیاو نه‌بێت فڕێ بدرێت تۆمار ده‌كرێت و 

له‌ناو ده‌برێت.
جه‌ختى له‌وه‌شــكرده‌وه‌: ئه‌ى باســى ئه‌وه‌ بۆ ناكه‌ن رۆژانه‌ به‌لاى 

كه‌مه‌وه‌ 70 ســه‌ر ئاژه‌ڵ به‌ قاچاخ ســه‌ر ئه‌بڕدرێــت به‌بێ ئه‌وه‌ى 
پشكنینى بۆبكه‌ن و هیچ مه‌رجێكى ته‌ندروستى تیا نیه‌، له‌كاتێكدا 
لــه‌لاى ئێمه‌ بــه‌ ته‌واوى مه‌رجه‌ ته‌ندروســتیه‌كانه‌وه‌ ده‌برێته‌وه‌ بۆ 

دوكان.
لــه‌ وه‌ڵامــدا، د. عوســمان مســته‌فا، به‌ڕێوبــه‌رى به‌ڕێوبه‌رایه‌تى 
ڤێته‌رنه‌رى گه‌رمیان ده‌ڵێت: به‌پێى یاساى ژماره‌ 2ى ساڵى 1972ى 
عێراقى كوشــتارگه‌كان كارده‌كــه‌ن، به‌جۆرێك ئــه‌و به‌روبومانه‌ى 
كه‌ شــیاوه‌ بۆ خواردن موڵكى گۆشتفرۆشــه‌، به‌ڵام ئه‌وه‌ى شــیاو 
نیــه‌ موڵكى به‌ڵێنده‌ره،‌ بــه‌ڵام له‌به‌رامبه‌ردا بڕیــك پاره‌ بدات به‌ 
گۆشتفرۆشــه‌كه‌، بۆنمونه‌ وه‌ك پێسته‌كه‌ى یان ریخۆڵه‌كه‌ى، به‌ڵام 
ئه‌گه‌ر ئه‌و به‌شــه‌ پــاره‌ نه‌كات ئــه‌وه‌ به‌ڵێنده‌ره‌كه‌ به‌رپرســیاره‌ 

له‌وه‌ى كه‌ له‌ناوى ببات و ژینگه‌كه‌ بپارێزێت.
باسى له‌وه‌شــكرد: ئه‌و به‌شه‌شى كه‌ به‌كه‌ڵك دێت ئه‌وه‌ به‌ڵێنده‌ر 
ئاماده‌یــی ده‌كات بــۆ نمونــه‌ ریخۆڵه‌كان زۆر ئه‌كرێــت و له‌ به‌ڕاد 
هه‌ڵئه‌گیرێــت و دواتر ده‌فرۆشــرێته‌وه‌، له‌ كاتێكــدا ئه‌و ریخۆڵانه‌ 
پیســترین به‌شــى ئاژەڵه‌كه‌یه‌ ئه‌گه‌ر به‌ ته‌ندروستى چاك نه‌كرێت 
ئه‌وه‌ ده‌بێته‌ هۆى دروســتكردنى نه‌خۆشــى، هــاوكات نابێت فڕێ 

بدرێته‌ ناو سه‌تڵى خۆڵه‌وه‌، چونكه‌ زیانى هه‌یه‌.
له‌ به‌رامبه‌ردا، ئه‌كره‌م ســاڵح، ســه‌رۆكى شــاره‌وانى قه‌زاى كه‌لار 
بــاس لــه‌وه‌ ده‌كات: »خــاوه‌ن گۆشــت فرۆشــه‌كان ناچارنین كه‌ 
ســه‌روپێیان یاخــود پێســته‌یان یاخــود ریخۆڵــه‌ى ئاژەڵه‌كانیان 
بده‌ن به‌ كرێگرته‌ى كوشــتارگه‌كه‌، چونكه‌ له‌ گرێبه‌سته‌كه‌دا ئه‌وه‌ 
نه‌هاتــوه‌، به‌ڵكو خۆیان سه‌رپشــكن كه‌ چــى لێده‌كه‌ن و ده‌یده‌ن 

به‌ كێ«.
وتیشــى: ته‌واوى گۆشت فرۆشــه‌كانى كه‌لار ده‌توانن داواكارییه‌ك 
بهێنــن كــه‌ نایانه‌وێ ئه‌و كه‌رســتانه‌ى كه‌ هى خۆیانــه‌ بیده‌ن به‌ 

به‌ڵێنده‌رى كوشتارگه‌كه‌، هیچیش ناچار نین بیده‌ن به‌ ئه‌و.
ده‌شڵێت: بۆ ئه‌و مه‌به‌سته‌ش ده‌توانن له‌ رێگه‌ى یه‌كه‌ى ئیدارییه‌وه‌ 
سكاڵا تۆماربكه‌ن كه‌ ناچاریان ده‌كه‌ن به‌و شێوه‌یه‌ بێت بۆ ئه‌وه‌ى 

رێكار بگرینه‌ به‌ر به‌رامبه‌ریان.
»لــه‌لاى ئێمــه‌ش هه‌مان كێشــه‌ى قــه‌زاى كه‌لارمــان هه‌یه‌ كه‌ له‌ 
كوشتارگه‌ ریخۆڵه‌كانمان ناده‌نه‌وه‌ به‌ پاره‌ نه‌بێت له‌گه‌ڵ پێسته‌كان، 
ئه‌م گرفته‌شمان گه‌یاندوه‌ به‌ ڤێته‌رنه‌رى هیچیان نه‌كردوه‌«. عه‌لى 
والى عه‌لى، خاوه‌نى دوكانى گۆشــت فرۆشــى بێستون له‌ ناحیه‌ى 

رزگارى وتى.
دۆخه‌كه‌ له‌ قه‌زاى كفرى و ناحیه‌ى باوه‌نور جیاوازه‌ وه‌ك خاوه‌نى 
گۆشتفرۆشــه‌كان خۆیــان ده‌ڵێن ئه‌وان ئه‌و گرفته‌یــان نیه‌ كه‌ له‌ 

قه‌زاى كه‌لار هه‌یه‌.
كۆچه‌ر تۆفیق محه‌مه‌د، خاوه‌نى دوكانى گشــت فرۆشــى ئالان له‌ 
ناحیــه‌ى باوه‌نور ده‌ڵێت: له‌لاى ئێمــه‌ به‌و جۆره‌ نیه‌ كه‌ له‌ كه‌لار 
باسى لێوه‌ده‌كرێت كه‌ سه‌روپێ و پێسته‌ و ریخۆڵه‌ ده‌برێت، ئێمه‌ 

هه‌موى بۆ خۆمانه‌ و ده‌یبه‌ینه‌وه‌.

55. گرفتى نه‌بونى ساردكه‌ره‌وه‌ »به‌ڕاد«. گرفتى نه‌بونى ساردكه‌ره‌وه‌ »به‌ڕاد«

جگه‌ له‌ كه‌لار، كوشتارگه‌كانى دیكه‌ ساردكه‌ره‌وه‌ »به‌ڕاد«یان نییه‌ 
بۆ هه‌ڵگرتنى گۆشــتى ئاژه‌ڵه‌ ســه‌ربڕاوه‌كه‌ له‌ كوشتارگه‌كه‌وه‌ بۆ 
دوكانى گۆشت فرۆشه‌كه‌، به‌ڵكو وه‌كو گۆشت فرۆشه‌كان ئاماژه‌یان 

پێدا، »خۆمان گۆشته‌كانمان ده‌به‌ینه‌وه‌ بۆ دوكانه‌كانمان«.
ئاســۆ حسێن حمه‌ساڵح، لێپرسراوى كوشتارگه‌ى ناحیه‌ى باوه‌نور 
وتــى: كوشــتارگه‌ى باوه‌نــور به‌ڕادى نیــه‌ له‌ كاتێكــدا ده‌بێت بۆ 
ماوه‌ى 24 كاتژمێر ئه‌و گۆشته‌ هه‌ڵبگیرێت به‌پێى ستاندارد دواتر 
بدرێته‌وه‌ به‌ گۆشــت فرۆش، بۆ گواستنه‌وه‌كه‌شــى هه‌ر به‌ڕادمان 
نیه‌ و هه‌ر گۆشــت فرۆشــه‌كان خۆیان ده‌یبه‌نه‌وه‌ و هه‌ر خۆشیان 

سه‌رى ده‌بڕن.
و  پشــكنین  لێپرســراوى  فه‌تحــوڵا،  عه‌دنــان  عامــر  هــاوكات، 
به‌دواداچونــى بــازاڕ له‌ به‌ڕێوبه‌رایه‌تى ڤێته‌رنــه‌رى گه‌رمیان وتى: 
له‌ نێو كوشــتارگه‌كان پزیشــكى ڤێته‌رنه‌رى هه‌یه‌ و چاودێرى ئه‌و 
ئاژه‌ڵانــه‌ ده‌كــه‌ن لــه‌ پێش ســه‌ربڕین و دواى ســه‌ربڕینیش، ئه‌و 
گۆشــته‌ى كه‌ مــۆرى لێده‌درێت له‌لایــه‌ن ئه‌وانه‌وه‌ لــه‌ 4 كاتژمێر 
بــۆ 24 كاتژمێــر ده‌كرێت له‌ بــه‌ڕادا بمیێنێتــه‌وه‌، چونكه‌ به‌پێى 
ســتاندارد له‌ روى ته‌ندروستیه‌وه‌ ده‌بێت به‌وشێوه‌یه‌ بێت، هاوكات 
له‌و ماوه‌یه‌دا ترشــێك ده‌رئه‌دات ئه‌و گۆشــته‌ ئه‌رگه‌ر نمرە 6 بێت 
ئــه‌وه‌ ده‌بێتــه‌ هۆى لــه‌ ناوبردنى ئه‌و ڤایرۆســانه‌ى كــه‌ هه‌یه‌ له‌ 
گۆشــته‌كه‌دا، ئه‌مه‌ش زیاتر له‌ كاتى نه‌خۆشــى تاى خوێنبه‌ربون 

ره‌چاو ده‌كرا.
هاوكات، ئه‌حمه‌د عه‌باس محه‌مه‌د، به‌ڵێنده‌رى كوشــتارگه‌ى كفرى 
بــاس لــه‌وه‌ ده‌كات: وه‌ك كوشــتارگه‌ى كفــرى به‌ڕادمــان نیه‌ بۆ 
گواســتنه‌وه‌ى گۆشــته‌كان و هه‌ڵگرتنى ئه‌و گۆشــته‌ بۆ ماوه‌ى 4 
كاتژمێر، له‌هه‌وڵدام بۆى دابین بكه‌م، به‌ڵام لایه‌نه‌ په‌یوه‌ندیداره‌كان 
وه‌ك شاره‌وانى و ڤێته‌رنه‌رى هاوكار نین، ئه‌مه‌ش پاره‌ى ئه‌وێت.

به‌ڵام له‌ قه‌زاى كه‌لاریش ئه‌گه‌رچی به‌ڕاد هه‌یه‌، به‌ڵام گۆشتفرۆشه‌كان 
تێبینییان له‌سه‌ر هه‌یه‌.

ســامان حەسه‌ن ساڵح، خاوه‌نى دوكانى گۆشت فرۆشى سامان له‌ 
قه‌زاى كه‌لار وتى: ئێمه‌ به‌ڕادمان هه‌یه،‌ به‌ڵام یه‌ك به‌ڕاد كافى نیه‌ 

بۆ ئێمه‌ جارى وا هه‌یه‌ به‌ 4 سه‌عات گۆشته‌كه‌مان بۆ نایه‌ته‌وه‌.
هیوا محه‌مه‌د وه‌لى، خاوه‌نى دوكانى گۆشــت فرۆشــى سه‌ید خالد 
له‌ قه‌زاى كه‌لار جەختی لەم کێشــەیە کردەوە و وتیشــى: داوامان 
كردوه‌ بدرێت به‌ ته‌نده‌رینى و كه‌سێكى باشتر بێت و گۆشته‌كه‌مان 
بــۆ بهێنێتــه‌وه،‌ به‌ڵام قبوڵ نه‌كراوه‌، له‌گه‌ڵ ئه‌وه‌شــدا ئه‌و ماڵه‌ى 

ئێمه‌ له‌وێ زه‌مانه‌تى نیه‌ كه‌ وه‌ك خۆى بێته‌وه‌ بۆمان.
به‌پێچه‌وانه‌وه‌، فه‌رهاد عه‌بدوڵڵا، لێپرســراوى كوشــتارگه‌ى كه‌لار 
هێمــاى بۆ ئه‌وه‌ كرد: له‌ كوشــتارگه‌ى كه‌لار 1 به‌ڕاد هه‌یه‌، به‌ڵام 
گه‌وره‌یه‌ و كافیه‌ بۆ ناوچه‌كه‌، له‌گه‌ڵ ئه‌وه‌شــدا ئه‌گه‌ر لۆد هه‌بێت 
به‌تایبــه‌ت لــه‌ بۆنه‌كاندا بــه‌ به‌ڵێنده‌رى كوشــتارگه‌كه‌ ده‌ڵێن كه‌ 

به‌ڕادى دیكه‌مان بۆ دابین بكات و دابینى كردوه‌.
له‌ به‌رامبه‌ردا، ســامان محه‌مه‌د ســه‌عید، به‌ڵێنده‌رى كوشتارگه‌ى 
كه‌لار ده‌ڵێت: به‌ڕادمان هه‌یه‌ به‌شى سنوره‌كه‌ش ئه‌كات گرفتى نیه‌، 
ئه‌گه‌ر لۆدیشــمان له‌ســه‌ر بێت دانه‌یه‌كى كه‌ممان هه‌یه‌ ده‌یخه‌ینه‌ 
كاره‌وه‌، چونكه‌ رۆژانه‌ سه‌ر بڕین له‌لاى ئێمه‌ له‌ 70٪ تێپه‌ڕناكات، 

مانگانه‌ش كرێى 22 كرێكارى له‌سه‌ره‌.
»لــه‌ كوشــتارگه‌ى كه‌لار گۆشــته‌كان بــه‌ بــه‌ڕاد ده‌گوازرێته‌وه‌ و 
بــه‌ر زه‌وى ناكه‌وێــت و ئه‌و كێشــه‌یه‌مان چاره‌ســه‌ر كردوه‌، به‌ڵام 
له‌ كوشــتارگه‌كانى دیكه‌ گۆشتفرۆشــه‌كان خۆیان گۆشــته‌كانیان 
ده‌به‌نــه‌وه‌، ئه‌گه‌رچــى پلانــى ئه‌وه‌مان هه‌یه‌ ئه‌وانــه‌ش بكه‌ین به‌ 
به‌ڕاد، به‌ڵام به‌هۆى ئه‌وه‌ى زیاتر له‌سه‌ر هاوڵاتیان ئه‌كه‌وێت و ئه‌و 
دۆخه‌ى كه‌ هه‌یه‌ له‌ هه‌رێم جارێك رامان گرتوه‌، ئه‌گه‌رنا ره‌زامه‌ندى 
به‌ڵێنــده‌ر و شاره‌وانیه‌كانیشــمان هه‌یــه‌ بۆ ئه‌و مه‌به‌ســته‌«. د. 
عوسمان مســته‌فا، به‌ڕێوبه‌رى به‌ڕێوبه‌رایه‌تى ڤێته‌رنه‌رى گه‌رمیان 

وای وت.

55. پزیشكى ڤێته‌رنه‌رى پشكنین بۆ ئاژەڵه‌كان ده‌كات. پزیشكى ڤێته‌رنه‌رى پشكنین بۆ ئاژەڵه‌كان ده‌كات

له‌ نێو كوشــتارگه‌كانى گه‌رمیان پزیشكى ڤێته‌رنه‌رى بونى هه‌یه‌، 
به‌جۆرێك پێش سه‌ربڕین و دواى سه‌ربڕینى ئاژەڵه‌كان پشكنینیان 
بــۆ ده‌كرێــت، هــه‌ر ئاژەڵێك گونجــاو نه‌بێت بۆ ســه‌ربڕین ره‌تى 

ده‌كه‌نه‌وه‌.
كۆچه‌ر تۆفیق محه‌مه‌د، خاوه‌نى دوكانى گشــت فرۆشــى ئالان له‌ 
ناحیه‌ى باوه‌نور ده‌ڵێت: ئاژەڵه‌كانمان له‌ كوشــتارگه‌ سه‌ر ده‌بڕین 
و پزیشــكى ڤێته‌رنه‌رى تێدایه‌ و پشــكنین بۆ گۆشــته‌كه‌ ده‌كات، 
دواتــر مۆرى لێ ئه‌دات كه‌ مۆرى گوشــت فرۆشــه‌كان جیاوازه‌ له‌ 

هى ماڵان كه‌ شینه‌، دواتر خۆمان ده‌یبه‌ینه‌وه‌ بۆ دوكانه‌كانمان.
هاوكات، عه‌لى والى عه‌لى، خاوه‌نى دوكانى گۆشت فرۆشى بێستون 
له‌ ناحیه‌ى رزگارى وتى: پزیشكى ڤێته‌رنه‌رى له‌ كوشتارگه‌یه‌، كه‌ 
ئاژەڵه‌كانمــان ســه‌ر ده‌بڕیــن و پاكــى ده‌كه‌ین دواتر ئــه‌و دێت و 
پشــكنینى بۆ ئه‌كات، ئــه‌وكات مۆرى لێ ئــه‌دات ئه‌گه‌ر نه‌خۆش 
بێــت ئــه‌وه‌ مۆرى لێنادرێت و ده‌ســتى به‌ســه‌ردا ده‌گرن و پێمان 

ناده‌نه‌وه‌.

لێپرســراوانى كوشــتارگه‌كان له‌ گه‌رمیان جه‌خــت له‌وه‌ ده‌كه‌نه‌وه‌ 
له‌ پێش ســه‌ربڕین و دواى ســه‌ربڕینیش پشكنین بۆ ئه‌و ئاژەڵانه‌ 

ده‌كرێت كه‌ دێنه‌ ناو كوشتارگه‌كان.
ســۆران خه‌لیل، لێپرسراوى كوشتارگه‌ى ناحیه‌ى رزگارى ده‌ڵێت: 
رێكارى ئێمه‌ له‌ كوشــتارگه‌ ئه‌وه‌یه‌ كه‌ ئاژەڵ دێته‌ ناو كوشــتارگه‌ 
ســه‌ره‌تا پشكنینى ســه‌ره‌تاى بۆ ئه‌كه‌ین، هه‌ر نه‌خۆشیه‌كى وه‌ك 
گه‌نه‌ و گه‌ڕى پێســت و هه‌ندێك نه‌خۆى دیكه‌ هه‌یه‌ له‌گه‌ڵى بێت 
ئه‌وه‌ ره‌تى ده‌كه‌ینه‌وه‌ سه‌رببڕدرێت، دواتر ده‌بردرێت بۆ سه‌ربڕین 
كه‌ هێنایانه‌وه‌ دیسان پشكنین بۆ گۆشته‌كه‌ى ده‌كه‌ینه‌وه‌ به‌تایبه‌ت 

بۆ جگه‌ر و سیه‌كه‌ى.
وتیشــى: خــۆم پشــكنین بۆ تــه‌واوى ئــه‌و گۆشــتانه‌ ده‌كه‌م کە 
ده‌چێته‌ ناو گۆشــت فرۆشه‌كانه‌وه‌ و مۆڵه‌تى كاركردنیان پێدراوه‌، 
هاوكات مۆرى تایبه‌ت به‌ خۆمان هه‌یه‌ كه‌ ده‌درێت له‌ گۆشته‌كه‌ و 

ده‌درێته‌وه‌ به‌ خاوه‌نه‌كه‌ى.
هاوكات، مه‌ریوان عه‌دنان محه‌مه‌د ســاڵح، پاریده‌ده‌رى پزیشــكى 
ڤێته‌رنــه‌رى له‌ كوشــتارگه‌ى كفرى باس لــه‌وه‌ ده‌كات: وه‌ك هه‌ر 
كوشــتارگه‌یه‌كى دیكه‌ له‌ گه‌رمیان رۆژانه‌ پشــكنین بۆ ئاژه‌ڵه‌كان 
ئه‌كه‌یــن پێش ســه‌ربڕین و دواى ســه‌ربڕینیش كه‌ گۆشــته‌كه‌مان 
بــۆ دێتــه‌وه‌، دواى ئــه‌وه‌ مــۆرى لێ ئه‌درێــت له‌لایه‌ن پزیشــكى 

ڤێته‌رنه‌رییه‌وه‌.
»ئه‌ركى ئێمه‌ له‌ نێو كوشــتارگه‌ ئه‌وه‌یه‌ پشكنین بۆ ئه‌و ئاژەڵانه‌ 
ده‌كرێــت كــه‌ رۆژانه‌ دێنــه‌ نێو كوشــتارگه‌ له‌ پێش ســه‌ربڕین و 
دواى ســه‌ربڕین، ته‌نانه‌ت ئاژەڵمان هه‌بوه‌ پێش سه‌ربڕین نه‌خۆش 
بوه‌ ره‌تمان كردوه‌ته‌وه‌ سه‌ر ببڕدرێت ناردومانه‌ته‌وه‌ بۆ وه‌رگرتنى 
چاره‌ســه‌ر به‌تایبه‌ت نه‌خۆشیه‌ ڤایرۆســیه‌كان له‌گه‌ڵ پێستیه‌كان 
كــه‌ هه‌یبوه‌«. فه‌رهاد عه‌بدوڵڵا، لێپرســراوى كوشــتارگه‌ى كه‌لار 

وای وت.
وتیشــى: له‌ دواى ســه‌ربڕینیش دیسان پشــكنینى بۆ ئه‌كه‌ینه‌وه‌ 
ئه‌گه‌ر شتێكى نامۆ هه‌بێت له‌ گۆشته‌كه‌یدا ئه‌وه‌ ره‌تى ده‌كه‌ینه‌وه‌ 
و ده‌ســتى به‌ســه‌ردا ده‌گرین و له‌ناوى ئه‌به‌ین، له‌گه‌ڵ ئه‌وه‌شــدا 
ئه‌گــه‌ر گرفتــى نه‌بێت ئه‌وه‌ مۆرى ده‌كه‌ین و لــه‌ رێگه‌ى به‌ڕادەوه‌ 
ده‌گوازرێته‌وه‌ بۆ دوكانى گۆشــت فرۆشــه‌كان له‌ دواى 4 كاتژمێر، 
چونكــه‌ لــه‌و ماوه‌یه‌ى كــه‌ ئه‌مێنێته‌وه‌ هه‌ر حاڵه‌تێكى نه‌خۆشــى 

هه‌بێت زیاتر ده‌رئه‌كه‌وێت.
دۆخه‌كــه‌ له‌ ناحیه‌ى باوه‌نور جیاوازتره‌ له‌ كوشــتارگه‌كانى دیكه‌، 
چونكــه‌ وه‌ك خۆیــان ده‌ڵێن پشــكنینى پێش ســه‌ربڕینیان نیه‌، 
هۆكاره‌كه‌شى ده‌به‌ستنه‌وه‌ به‌وه‌ى كه‌ شوێنى تایبه‌ت به‌ مانه‌وه‌ى 

ئاژه‌ڵه‌كانیان نیه‌.
ئاســۆ حسێن حمه‌ساڵح، لێپرسراوى كوشتارگه‌ى ناحیه‌ى باوه‌نور 
وتــى: ئه‌ركى ئێمه‌ ئه‌وه‌یه‌ پشــكنین كردنه‌ بــۆ ئه‌و ئاژەڵانه‌ى كه‌ 
له‌وێ سه‌ر ئه‌بڕدرێت، به‌ڵام ئێمه‌ پشكنینى پێش سه‌ربڕینمان نیه‌، 
چونكه‌ شوێنى مانه‌وه‌ى ئاژه‌ڵى تیا نیه‌، به‌ڵام به‌یانیان له‌ كاتژمێر 
4ى به‌یانى گۆشتفرۆشه‌كان خۆیان دێن و ئاژەڵه‌كان سه‌ر ئه‌بڕن و 
دواتر له‌ دواى سه‌ربڕین پشكنینى بۆ ئه‌كه‌م و ئه‌خرێته‌ بازاڕه‌وه‌.
به‌هه‌مان شــێوه‌، عوســمان مســته‌فا، به‌ڕێوبــه‌رى به‌ڕێوبه‌رایه‌تى 
ڤێته‌رنــه‌رى گه‌رمیــان ده‌ڵێــت: هه‌مو كوشــتارگه‌مان پزیشــك و 
یاریده‌ده‌رى پزیشــكى ڤێتێرنەریی تێدایه‌ و له‌ كاردان و پشــكنین 
بــۆ ئه‌و ئاژه‌ڵانــه‌ ده‌كرێت كه‌ له‌وێ ســه‌رئه‌بڕدرێن چ هى دوكانى 

گۆشت فرۆشه‌كان بێت یاخود هى ماڵان بێت.

66. پشكنینه‌كان له‌ رێگه‌ى چاوه‌وه‌یه‌. پشكنینه‌كان له‌ رێگه‌ى چاوه‌وه‌یه‌

پشــكنین كردنى ئه‌و ئاژه‌ڵانه‌ى له‌ كوشتارگه‌كان ده‌كرێت له‌لایه‌ن 
پزیشكانى ڤێته‌رنه‌رییه‌وه‌ ته‌نها له‌ رێگه‌ى چاو و ده‌ستلێدانه‌وه‌یه‌، 
وه‌ك خۆیان ده‌ڵێن تاقیگه‌ى تایبه‌تیان نیه‌ بۆ ئه‌نجامدانى پشكنین.
فه‌رهــاد عه‌بدوڵــا، لێپرســراوى كوشــتارگه‌ى كــه‌لار هێمــاى بۆ 
ئه‌وه‌كرد: پشــكنیه‌كان له‌ رێگه‌ى چاوه‌وه‌ زیاتر ئه‌نجام ئه‌درێت و 
تاقیگه‌مــان نیه‌، هه‌ر حاڵه‌تێكى گوماناوى و جیاوازیش بێت ئه‌وه‌ 
ئاراســته‌ى ڤێته‌رنه‌رى گه‌رمیانى ده‌كه‌ین كــه‌ له‌ رێگه‌ى تاقیگه‌ى 
تایبه‌ته‌وه‌ پشــكنینى بۆ ده‌كه‌ن، ئه‌گه‌رچى تاوه‌كو ئێستا حاڵه‌تى 

له‌وشێوه‌یه‌ روبه‌ڕومان نه‌بوه‌ته‌وه‌.
بە وتەی مه‌ریوان عه‌دنان محه‌مه‌د ســاڵح، پاریده‌ده‌رى پزیشــكى 
ڤێته‌رنه‌رى له‌ كوشــتارگه‌ى كفرى، دۆخه‌كه‌ لای ئه‌وانیش هه‌روایه‌ 

و پشكنینه‌كانیان به‌ ده‌ستلێدان و چاوه‌.
نه‌ك له‌ قه‌زاكان، له‌ناحیه‌كانیش به‌هه‌مانشێوه‌یه‌.

ســۆران خه‌لیل، لێپرسراوى كوشتارگه‌ى ناحیه‌ى رزگارى ده‌ڵێت: 
»هــه‌ر به‌ چاو پشــكنین ده‌كه‌یــن و تاقیگه‌ى تایبه‌تمــان نیه‌ بۆ 

حاڵه‌تێك ئه‌گه‌ر هه‌بێت و پشكنینى بۆ بكه‌ین«.
له‌باره‌ى ئه‌وه‌ى چۆن گۆشــت و ئاژه‌ڵی خراپ ده‌ناســنه‌وه‌ ئه‌گه‌ر 
تاقیگه‌ نه‌بێت، ئاســۆ حسێن حمه‌ســاڵح، لێپرسراوى كوشتارگه‌ى 
ناحیه‌ى باوه‌نور وتى: به‌پێى ئه‌زمونى خۆمان ده‌زانین نه‌خۆشیه‌كان 
چیــن به‌پێى ئه‌و خولانه‌ى بینیومانه‌، گۆشــته‌كه‌ى زه‌ردیه‌تى یان 
جــارى واهه‌یه‌ ســه‌یاره‌ لێى داوه‌ به‌ هــه‌ر جۆرێك له‌ جۆره‌كان بۆ 

خواردن نه‌شێت ره‌ت ئه‌كرێته‌وه‌.
لایخۆشــیه‌وه‌، د.عوســمان مســته‌فا، به‌ڕێوبــه‌رى به‌ڕێوبه‌رایه‌تى 
ڤێته‌رنــه‌رى گه‌رمیــان ده‌ڵێــت: پشــكنیه‌كان لــه‌ رێگــه‌ى چاو و 
ده‌سته‌وه‌ ده‌كرێت و تاقیگه‌مان نیه‌، له‌ هه‌مان كاتدا ئه‌گه‌ر ئاژه‌ڵێك 
پزیشــكه‌كه‌ ســه‌رى لێده‌رنه‌كات پرس و را به‌ پزیشكه‌كانى دیكه‌ 
ئه‌كات ئه‌گه‌رچى تاوه‌كو ئێســتا ته‌نها 1 حاڵه‌تى له‌وشــێوه‌یه‌مان 
هه‌بــوه‌ ئه‌ویش له‌ ناحیه‌ى رزگارى بوه‌ دواى 3 ســاڵ كه‌ توشــى 

زه‌ردویی ببو، داویه‌تى به‌ خۆمان  و بڕیارمان لێداوه‌.

77. گرفتی تێكه‌ڵكردنى گۆشت له‌ كوشتارگه‌ى كه‌لار. گرفتی تێكه‌ڵكردنى گۆشت له‌ كوشتارگه‌ى كه‌لار

به‌پێى وته‌ى هه‌ندێك له‌ گۆشت فرۆشان له‌ نێو كوشتارگه‌ى كه‌لار 
گۆشته‌كان تێكه‌ڵ ده‌بن، ئه‌مه‌ش بوه‌ به‌ كێشه‌ بۆیان، لێپرسراوى 
هۆبه‌ى كوشتارگه‌كان و ته‌ندروستى گشتى له‌ ڤێته‌رنه‌رى گه‌رمیان 

ده‌ڵێت: له‌ ئێستادا ئه‌و گرفته‌ نه‌ماوه‌.
هیوا محه‌مه‌د وه‌لى، خاوه‌نى دوكانى گۆشت فرۆشى سه‌ید خالد له‌ 
قــه‌زاى كه‌لار هێماى بۆ ئه‌وه‌كرد: هه‌ندێكجار ئاژەڵه‌كانمان تێكه‌ڵ 
ده‌بێت له‌گه‌ڵ گۆشــت فرۆشــه‌كانى دیكه‌ ئه‌مه‌ یه‌كێكى دیكه‌یه‌ له‌ 

كێشه‌كانمان.
باســى له‌وه‌شــكرد: لایه‌نــه‌كان به‌ڵێنى ئه‌وه‌یــان پێداوین كه‌ ئه‌م 
گرفتــه‌ چاره‌ بكه‌ن به‌ڵام تاوه‌كو ئێســتا نه‌توانــراوه‌ چاره‌ بكرێت 
و دوبــاره‌ ده‌بێته‌وه‌، به‌تایبه‌ت كه‌ گۆشــته‌كه‌ بــه‌ خاوێنى بۆمان 

نایه‌ته‌وه‌.
ســامان حەسه‌ن ساڵح، خاوه‌نى دوكانى گۆشت فرۆشى سامان له‌ 
قــه‌زاى كه‌لار وتــى: هاورێى وامان هه‌بوه‌ ئاژەڵى بردوه‌ته‌وه‌ ئه‌وێ 
كه‌ 40 كیلۆ گۆشــتى ســافى هه‌بێت كه‌ هاتوه‌ته‌وه‌ 20 كیلۆ بوه‌، 

بۆیه‌ ماڵه‌كانمان له‌وێ هیچ زه‌مانه‌تێكى نیه‌.
ده‌شڵێت: ناچاربوین بۆ پاراستنى ماڵه‌كانمان بۆ خۆمان كه‌سێكمان 
گرتــوه‌ به‌ كرێ له‌ خانه‌كان مانگانه‌ 35 هه‌زار دینارى پێده‌ده‌ین، 
چونكه‌ ئاژەڵێكمان ببرێت كه‌س نازانێت چۆن بوه‌ و چى كراوه‌.

لــه‌ به‌رامبــه‌ردا، د. دلێــر محه‌مــه‌د ئه‌میــن، لێپرســراوى هۆبه‌ى 
كوشــتارگه‌كان و ته‌ندروستى گشتى له‌ به‌ڕێوبه‌رایه‌تى ڤێته‌رنه‌رى 
گه‌رمیــان ده‌ڵێــت: لــه‌ ماوه‌كانى پێشــوتر ئه‌م گرفته‌مــان هه‌بو 
گۆشتفرۆشــان به‌رده‌وام ســكاڵایان هه‌بو له‌سه‌ر ئه‌و بابه‌ته‌، به‌ڵام 
له‌ ئێستادا ئه‌و گرفته‌ نه‌ماوه‌ به‌پێى ئه‌وه‌ى سكاڵامان بۆ نایه‌ت.

فه‌رهــاد عه‌بدوڵــا، لێپرســراوى كوشــتارگه‌ى كــه‌لار هێمــاى بۆ 
ئه‌وه‌كــرد: هــه‌ر گۆشــتێك له‌ژێر پشــكنینى ئێمــه‌ ده‌رنه‌چێت و 
ته‌ندروســت نه‌بێت بۆ به‌كارهێنان ئه‌وه‌ ده‌ســتى به‌سه‌ردا ده‌گرین 
و ده‌یخه‌ینــه‌ ناو مه‌حره‌قه‌ى تایبه‌ته‌وه‌ و ده‌یســوتێنین و له‌ ناوى 

ده‌به‌ین.
به‌ڕێوبه‌رایه‌تــى  به‌ڕێوبــه‌رى  مســته‌فا،  عوســمان  د.  هــاوكات، 

ڤێته‌رنه‌رى گه‌رمیان ده‌ڵێت: له‌ كوشتارگه‌كان شوێنێكى بچوكمان 
دروســتكردوه‌ وه‌ك مه‌حره‌قه‌یه‌كــه‌ بۆ له‌ناوبردنــى ئه‌و پارچانه‌ى 
كه‌شــیاو نیه‌ بۆ به‌كارهێنان و نه‌خۆشــن كه‌ پێویسته‌ بسوتێنرێت 

و له‌ناوببرێت.
باسى له‌وه‌شكرد: ئه‌وبه‌شه‌شى كه‌ به‌كه‌ڵك نایه‌ت ئه‌ركى شاره‌وانیه‌ 

و له‌ناوى ده‌بات و ده‌یخاته‌ ژێرخاكه‌وه‌.

99. ئه‌و بڕه‌ گۆشتانه‌ى ده‌ستیان به‌سه‌ردا ده‌گیرێت چیان لێده‌كرێت؟. ئه‌و بڕه‌ گۆشتانه‌ى ده‌ستیان به‌سه‌ردا ده‌گیرێت چیان لێده‌كرێت؟

88. سه‌ربڕینی ئاژه‌ڵ به‌ قاچاخ. سه‌ربڕینی ئاژه‌ڵ به‌ قاچاخ

ئه‌حمــه‌د عه‌باس محه‌مــه‌د، به‌ڵێنده‌رى كوشــتارگه‌ى كفرى باس 
له‌وه‌ ده‌كات: له‌ ئێســتادا كه‌س ئاژەڵ ناهێنێته‌ گوشتارگه‌ سه‌رى 
ببڕن، به‌ڵكو له‌ ده‌ره‌وه‌ به‌ نایاســایی ســه‌رى ده‌بڕن، به‌ جۆرێك 
رۆژانه‌ 10 ســه‌ر ئه‌گه‌ر له‌ كوشــتارگه‌مان سه‌ر ببڕدرێت، كه‌چى له‌ 
ده‌ره‌وه‌ رۆژانه‌ 50 ســه‌ر سه‌ر ئه‌بڕدرێت، به‌ جۆرێك خان هه‌یه‌ له‌ 
قه‌زاكه‌ له‌وێ شــوێنى تێدا كراوه‌ و ئاژەڵى تێدا ســه‌ر ئه‌بڕدرێت، 
بۆ ئه‌م مه‌به‌ســته‌ش چه‌ندین جار بــه‌ داواكارى لایه‌نه‌كانم ئاگادار 

كردوه‌ته‌وه‌ هیچیان نه‌كردوه‌.
جه‌ختى له‌وه‌شــكرده‌وه‌: مــۆر ته‌زویر كراوه‌، بــه‌ جۆرێك له‌ 7ى 
به‌یانى پزیشــكى ڤێته‌رنه‌رى دێته‌ كوشــتارگه‌ بۆ پشكنین، كه‌چى 
سه‌عات شه‌شى به‌یانى گۆشت هه‌ڵواسراوه‌ به‌ مۆره‌وه‌ له‌ دوكانه‌كان 

و چێشتخانه‌كاندا، ئه‌گه‌ر وانه‌بێت ئه‌و مۆره‌یان له‌ كوێ هێناوه‌.
باســى له‌وه‌شــكرد: له‌ كفرى شــوێنێك هه‌یه‌ پێى ئه‌ڵێن ئه‌وبه‌رى 
كه‌ ئه‌م شــوێنه‌ زێرابى نیه‌، به‌ڵكو ئاوى زێرابى ماڵان له‌ چه‌مێكا 
كۆ ئه‌بێته‌وه‌، هه‌ندێك كه‌س غه‌تاســیان تێخســتوه‌ و ئاژەڵ سه‌ر 
ئه‌بــڕن و گۆشــته‌كه‌ى پــێ ئه‌شــۆرنه‌وه‌، له‌ كاتێكدا ئه‌م شــوێنه‌ 
سه‌گ و شتى تیایه‌، كه‌چى تاوه‌كو ئێستا نه‌توانراوه‌ ئه‌و كێشه‌یه‌ 
چاره‌سه‌ر بكرێت و چه‌ندین جار به‌ لیژنه‌كان و ڤێته‌رنه‌ریشم وتوه‌ 

له‌ قه‌زاكه‌دا.
لــه‌ به‌رامبــه‌ردا، د. عیماد عه‌زیز، لێپرســراوى هۆبه‌ى ڤێته‌رنه‌رى 
كفرى، وتى: ئه‌و بابه‌ته‌ى كه‌ ده‌وترێت له‌ ده‌ره‌وه‌ى كوشتارگه‌كان 

ئــاژەڵ بــه‌ قاچاخ ســه‌ر ده‌بڕدرێــت دوره‌ له‌ راســتیه‌وه‌، چونكه‌ 
لیژنه‌ى ڤێته‌رنه‌ریمان له‌گه‌ڵ لیژنه‌ى ئه‌منى به‌به‌رده‌وامى سه‌ردانى 
شــوێنه‌كان ده‌كه‌ن، ئه‌وه‌ى هه‌یه‌ هاوڵاتیان خۆیان ســه‌رى ده‌بڕن 
و ده‌یبنه‌وه‌ ماڵه‌كانى خۆیان ناچێته‌ بازاڕ و ســاخ بكرێته‌وه‌، ئه‌و 
كاتانه‌شــى كه‌ پێمان ده‌وترێت گۆشــتى بێمۆر یان قاچاخ ســاخ 
ئه‌كرێته‌وه‌ ئه‌وه‌ لیژنه‌كانمان ســه‌ردان ده‌كه‌ن، ئه‌وانه‌شى كه‌ سه‌ر 

بڕن ناویان له‌لامان تۆماركراوه‌ و مۆریان هه‌یه‌.
ناتوانرێــت  كوشــتارگه‌كان  ده‌ره‌وه‌ى  لــه‌  ســه‌ربڕین  وتیشــى: 
بنه‌بڕبكرێت، چونكه‌ هاوڵاتی ئاســایی ئــه‌و كاره‌ ئه‌نجام ئه‌ده‌ن و 
تاوه‌كو ئێســتا ئه‌و رێنماییه‌یان وه‌رنه‌گرتوه‌ كه‌ زیانى هه‌یه‌ بۆیان 
و 200 جۆر نه‌خۆشى هه‌یه‌ كه‌ له‌ رێگه‌ى ئاژەڵ و گۆشتى سوره‌وه‌ 

ده‌گوازرێته‌وه‌ بۆ مرۆڤ.
هێمــاى بۆ ئه‌وه‌شــكرد: له‌باره‌ى گه‌ڕه‌كى ئه‌و به‌ریشــه‌وه‌ راســته‌ 
خانــى ئاژه‌ڵــى تیایه‌، به‌ڵام لیژنه‌مان ســه‌ردانى كــردوه‌ و به‌هیچ 
شــێوه‌یه‌ك شتى وانه‌بوه‌ كه‌ باس ده‌كرێت، به‌ڵكو ده‌گمه‌نه‌ ئه‌گه‌ر 
كه‌ســێك داواى بــكات و بیباتــه‌وه‌ ماڵه‌وه‌، ئه‌وانه‌شــى كه‌ له‌وێن 
به‌ڵێننامه‌یان پێ پڕكراوه‌ته‌وه‌ كه‌ ئه‌و كاره‌ نه‌كه‌ن، ئه‌وه‌شــى كه‌ 
شوێنى ســه‌ربڕینى هه‌بوه‌ له‌لایه‌ن لیژنه‌كه‌مانه‌وه‌ پێداویستیه‌كانى 
ده‌ستى به‌سه‌ردا گیراوه‌، ئه‌مه‌ش پێش چه‌ند ساڵێك بوه‌ و ئێستا 
نیه‌، بۆیه‌ ئه‌و حاڵه‌تانه‌ هه‌یه‌ به‌ڵام تاوه‌كو ئێستا نه‌بوه‌ به‌ دیارده‌.

٩ مانگی ٢٠٢٣ 2022 2021
2630 کیلۆگرام 2067 کیلۆگرام 3865 کیلۆگرام

ئامارى ئه‌و بڕه‌ گۆشته‌ى له‌ ماوه‌ى 3 ساڵدا به‌هۆی ده‌رنه‌چون له‌ پشكنینه‌وه‌ ده‌ستی به‌سه‌ردا گیراوه‌

»كوشتارگه‌كه‌م به‌ ته‌نده‌رین وه‌رگرتوه‌ و ساڵانه‌ش 3 ملیۆن و 300 
هه‌زار ده‌ده‌م به‌ شــاره‌وانى، ســاڵانى پێشتریش باجى نه‌بو ئێستا 
باجیشــى هاتوه‌ته‌ ســه‌ر، نه‌ڕۆشــتوم به‌ ده‌میــه‌وه‌ بزانم چه‌نده‌، 
ئه‌مه‌ش ئه‌ركى دروســت كردوه‌، چونكه‌ خه‌ڵك ئاژەڵ ناهێنێت له‌ 
كوشتارگه‌ سه‌رى ببڕێت و له‌ ده‌ره‌وه‌ به‌ نایاسایی سه‌رى ده‌بڕن، 
بۆ ئه‌مه‌ش چه‌ندین جار لایه‌نه‌كانم ئاگادار كردوه‌ته‌وه‌ هیچ نه‌كراوه‌ 
بــۆم«. ئه‌حمه‌د عه‌باس محه‌مه‌د، به‌ڵێنده‌رى كوشــتارگه‌ى كفرى 

واى وت.
عه‌لى خورشــید، سه‌رۆكى شــاره‌وانى كفرى، ده‌ڵێت: كوشتارگه‌ى 
قه‌زاكه‌ به‌ موزایده‌ داومانه‌ به‌كرێ به‌پێى یاساى ژماره‌ 1ـى ساڵى 

2021، كه‌ ساڵانه‌كه‌ى زیاتره‌ له‌ 3 ملیۆن دینار.
وتیشى: به‌پێى ئه‌و گرێبه‌سته‌ى كه‌ هه‌یه‌ ده‌بێت به‌ڵێنده‌ر پابه‌ندبێت 
به‌ پاكوخاوێنى كوشــتارگه‌كه‌ و دابینكردنى ئامێرى ئاڵوگۆڕكردنى 
هــه‌واو و دابینكردنــى ئــاو و كاره‌با و فرێدانى پاشــماوه‌كانى ئه‌و 

ئاژه‌ڵانه‌ى كه‌ هه‌یه‌ ئه‌مه‌ش له‌ رێگه‌ى شاره‌وانیه‌وه‌یه‌.
هێماى بۆئه‌وه‌شكرد: ئه‌م كوشتارگه‌یه‌ش له‌ ساڵه‌كانى هه‌شتاكان 
دروســتكراوه‌ له‌سه‌رده‌مى حكومه‌تى عێراق، بۆ جارێكیش له‌لایه‌ن 
حكومه‌تــى هه‌رێــم نۆژه‌ن كراوه‌ته‌وه‌، خۆشــمان له‌ ســاڵى 2020 
نۆژه‌نمان كردوه‌ته‌وه‌ له‌ روى بیناوه‌، ئه‌م كوشتارگه‌یه‌ش هاوچه‌رخ 

نیه‌.
هــاوكات، ســامان محه‌مــه‌د ســه‌عید، به‌ڵێنــده‌رى كوشــتارگه‌ى 
كــه‌لار ده‌ڵێت: كوشــتارگه‌ى كــه‌لار له‌ رێگه‌ى موزایــه‌ده‌وه‌ وه‌رم 
گرتــوه‌ و ســاڵانه‌ش زیاتر له‌ 1 ملیــۆن دینار وه‌ك كرێ ده‌ده‌م به‌ 
شــاره‌وانى، نرخه‌كه‌ش بۆیه‌ به‌وشێوه‌یه‌ نۆژه‌نكردنه‌وه‌ى ته‌واوم له‌ 

كوشتارگه‌كه‌دا كردوه‌.
له‌ وه‌ڵامدا، ئه‌كره‌م ســاڵه‌ح، ســه‌رۆكى شــاره‌وانى قــه‌زاى كه‌لار 
بــاس لــه‌وه‌ ده‌كات: كوشــتارگه‌ى كه‌لار كه‌ هه‌ر جــاره‌و ده‌درێت 
بــه‌ كــرێ كۆمه‌ڵێك كه‌موكورتــى تێدایه‌ كه‌ ده‌درێت به‌ كه‌ســێك 
ئــه‌وه‌ كه‌موكورتیه‌كانــى له‌ســه‌ر ده‌بێــت كه‌ چاكى بــكات، له‌ژێر 
سه‌رپه‌رشــتى ڤێته‌رنــه‌رى گه‌رمیان كه‌ دیــارى ده‌كات، بۆ نمونه‌ 
ئه‌مســاڵ گرفتى بــه‌ڕادى هه‌یه‌ ئه‌مــه‌ بۆ كاتــى موزایده‌كه‌ كارى 

له‌سه‌ر ده‌كرێت بۆ ئه‌وه‌ى چاره‌سه‌ر بكرێت.
»ســاڵانه‌ 30 ملیــۆن و 250 هــه‌زار دینار ده‌ده‌م به‌ شــاره‌وانى و 
لــه‌ رێگــه‌ى موزایه‌ده‌وه‌ ئــه‌م كوشــتارگه‌یه‌مان وه‌رگرتوه‌، له‌گه‌ڵ 
ئه‌وه‌شــدا كۆمه‌ڵێك كێشــه‌ و گرفتمان هه‌یه‌، یه‌كێك له‌وانه‌ كاتى 
خۆى كه‌ موزایه‌ده‌ كرا بۆ ئه‌م كوشــتارگه‌یه‌ پێمان وترا كه‌ رۆژانه‌ 
150 ســه‌ر ئاژه‌ڵ تێیدا ســه‌ر ئه‌بڕدرێت كه‌ هاتینه‌ ســه‌ر واقعه‌كه‌ 
رۆژانه‌ 25 بۆ 30 سه‌ر سه‌ر ئه‌بڕدرێت، ئه‌وه‌ى هه‌یه‌ زۆرترین ماڵانه‌ 
كه‌ %80ـــه‌«. ئیدریس ئه‌مین محه‌مه‌د، به‌ڵێنده‌رى كوشــتارگه‌ى 

ناحیه‌ى رزگارى به‌ وه‌كاله‌ت واى وت.
باســی له‌وه‌شــكرد: یه‌كێكى دیكــه‌ له‌ كێشــه‌كانمان ئه‌وه‌یه‌ ئێمه‌ 
ســاڵانه‌ كرێیه‌ك ئه‌ده‌ین بــه‌ حكومه‌ت، كه‌چــى كۆمه‌ڵێك خه‌ڵك 
هه‌ن له‌وێ خانیان هه‌یه‌ و رۆژانه‌ كارى ســه‌ر بڕین ئه‌نجام ئه‌ده‌ن 
بــۆ خه‌ڵــك كه‌ 5 بۆ 7 هه‌زار له‌ خه‌ڵك وه‌رئه‌گرن شــاره‌وانیش 2 
هــه‌زاری بــۆ من داوه‌، ئه‌مه‌ش وایكردوه‌ من كێشــه‌م بۆ دروســت 

ببێــت له‌ دابین كردنى ئه‌و كرێیه‌ى كه‌ پێویســته‌ مانگانه‌ بیده‌م، 
مانگى وا هه‌یه‌ 1 ملیۆن و 500 هه‌زار كورتهێنانم هه‌یه‌.

جه‌ختى له‌وه‌شكرده‌وه‌: بۆ ماوه‌ى 6 مانگه‌ سه‌رقاڵى ئه‌م كێشه‌یه‌ین 
ســه‌ردانى لایه‌نه‌كانمان كــردوه‌ چ له‌ شــاره‌وانى چ له‌ به‌ڕێوبه‌رى 
ناحیــه‌ چ لــه‌ ڤێته‌رنه‌رى چ لــه‌ ئیداره‌ى گه‌رمیان تاوه‌كو ئێســتا 
نه‌یانتوانیوه‌ ئه‌و گرفته‌ چاره‌سه‌ر بكه‌ن، بۆیه‌ پلانى ئه‌وه‌مان هه‌یه‌ 

له‌ ئاینده‌یه‌كى نزیكدا ده‌ست له‌ ئیشه‌كه‌ هه‌ڵگرین.
باســى له‌وه‌شكرد: شــكاتمان لێكراوه‌ له‌لاى مه‌ڵبه‌ند، ڤێته‌رنه‌رى 
گه‌رمیــان پێمــان ئه‌ڵێت نابێت ئــه‌م كه‌ســانه‌ ده‌ربكرێن، به‌هۆى 
ئــه‌وه‌ى  ده‌نــگ به‌و حزبه‌ ئــه‌ده‌ن، له‌ كاتێكدا ئێمــه‌ به‌ رێكارى 
ئیــدارى و یاســایى ئه‌و كوشــتارگه‌یه‌مان وه‌رگرتــوه‌ و هه‌ر یه‌ك 
یاساشــمان هه‌یه‌، كه‌چى پێمــان ئه‌ڵێن كه‌لار جیاوازه‌ له‌ ناحیه‌ى 

رزگارى.
له‌ به‌رامبه‌ردا، كۆمار محه‌مه‌د عه‌لى، لێپرسراوى هۆبه‌ى ڤێته‌رنه‌رى 
رزگارى، باس له‌وه‌ ده‌كات: به‌كرێدانى كوشــتارگه‌ هیچ په‌یوه‌ندى 
بــه‌ ئێمــه‌وه‌ نیــه‌ و پرسیشــمان پێناكــه‌ن، ئه‌وه‌ى هه‌یــه‌ لایه‌نى 
ته‌ندروســتى ئه‌و گۆشــته‌یه‌ كه‌ ده‌خرێته‌ بازاڕه‌وه‌، بۆیه‌ بۆ خۆیان 
پلانــى ئه‌وه‌یان هه‌یه‌ حكومه‌ت لێیــان وه‌ربگرێته‌وه‌، چونكه‌ ئێمه‌ 
داواى كۆمه‌ڵێــك شــتمان كرد بۆیــان جێبه‌جــێ نه‌كردین به‌هۆى 
ئه‌وه‌ى زۆریان له‌سه‌ر ئه‌كه‌وێت، ئه‌وانیش بابه‌تى مۆلیده‌ و بابه‌تى 

فێنكه‌ره‌وه‌ و پاك راگرتنى شوێنه‌كه‌.
هاوكات، د. دلێر محه‌مه‌د ئه‌مین، لێپرسراوى هۆبه‌ى كوشتارگه‌كان 
و ته‌ندروســتى گشــتى لــه‌ به‌ڕێوبه‌رایه‌تــى ڤێته‌رنــه‌رى گه‌رمیان 
ده‌ڵێت: كوشــتارگه‌كان له‌لاى شــاره‌وانیه‌ و ئــه‌و مه‌رجانه‌ى ئێمه‌ 
داواى ده‌كه‌یــن ناتوانــن جێبه‌جێى بكه‌ن، بۆنمونه‌ ئه‌وه‌ى ناحیه‌ى 
رزگارى له‌گــه‌ڵ شــاره‌وانى كۆبوینه‌تــه‌وه‌ و له‌ كۆبونــه‌وه‌ داوامان 
كردوه‌ ئه‌و كه‌سه‌ى له‌وێیه‌ شوێنه‌كه‌ نۆژه‌ن بكاته‌وه‌ و له‌ به‌رامبه‌ر 
ســه‌ربڕینى ئاژەڵــى بچوك و له‌ 1500 دینــاره‌وه‌ بكات به‌ 2 هه‌زار 
دینار و وه‌رى بگرێت، كه‌چى نرخه‌كه‌ زیاد كرا كوشتارگه‌كه‌ش هه‌ر 
وه‌ك خۆیه‌تى و بگره‌ خراپتریشبوه‌، بۆیه‌ ئه‌مه‌ كێشه‌یه‌ بۆ ئێمه‌.
ئه‌رســه‌لان ئه‌حمه‌د، سه‌رۆكى شاره‌وانى ناحیه‌ى رزگارى له‌باره‌ى 
شێوزاى پێدانى كوشتارگه‌ى ناحیه‌كه‌ له‌ رێگه‌ى موزایه‌ده‌وه‌ هێماى 
بۆ ئه‌وه‌كرد: رێكخســتنه‌وه‌ى كوشــتارگه‌ى ناحیه‌ى رزگارى له‌لاى 
ئێمــه‌ نیه‌، به‌ڵكو له‌لاى به‌ڕێوبــه‌رى ناحیه‌ و ڤێته‌رنه‌رییه‌، ئه‌ركى 
ئێمه‌ ته‌نها پێدانى بیناكه‌یه‌ به‌ كرێ، دواتر ئه‌ركى سه‌رپه‌رشتیكردن 

و رێكخستنه‌وه‌ى له‌لاى ئێمه‌ نیه‌.
»كوشــتارگه‌ى كه‌لار له‌ رێگه‌ى موزایه‌ده‌ى ئاشــكراوه‌ ده‌درێت به‌ 
كــرێ، به‌جۆرێك ســاڵانه‌ به‌ 1 ملیۆن و 350 هــه‌زار دینار داومانه‌ 
به‌كرێ و له‌ مانگى 1ى ساڵى داهاتو گرێبه‌سته‌كه‌ى ته‌واو ده‌بێت، 
هاوكات ئه‌و بڕه‌ پاره‌یه‌شــى كه‌ وه‌ك كرێ پێى دراوه‌ ده‌گه‌ڕێته‌وه‌ 
بۆ شاره‌وانى«. ئه‌كره‌م ساڵح، سه‌رۆكى شاره‌وانى كه‌لار واى وت.
له‌ به‌رامبه‌ردا، د. عوســمان مســته‌فا، به‌ڕێوبــه‌رى به‌ڕێوبه‌رایه‌تى 
ڤێته‌رنه‌رى گه‌رمیان ده‌ڵێت: شــاره‌وانى كوشــتارگه‌كان ده‌دات به‌ 
كرێ داهاته‌كه‌ى بۆ ئه‌وان ده‌گه‌ڕێته‌وه‌، ئه‌ركى نۆژه‌نكردنه‌وه‌شــى 

له‌سه‌ر ئه‌وانه‌، به‌ڵام به‌ هاوبه‌شى ڤێته‌رنه‌رى.

١٠١٠. هه‌ندێك له‌ كوشتارگه‌كان له‌ رێگه‌ى موزایه‌ده‌وه‌ دراون به‌ كرێ. هه‌ندێك له‌ كوشتارگه‌كان له‌ رێگه‌ى موزایه‌ده‌وه‌ دراون به‌ كرێ

به‌ڕێوبه‌رى وه‌به‌رهێنانى گه‌رمیان رایده‌گه‌یه‌نێت: كوشــتارگه‌یه‌كى 
مۆدێرن به‌ كۆى پێداویستیه‌كانیه‌وه‌ له‌ گه‌رمیان دروست ده‌كرێت له‌ 
سه‌ر روبه‌رى زیاتر له‌ 100 دۆنم و له‌ رێكارى وه‌رگرتنى مۆڵه‌تدایه‌.
هونــه‌ر مه‌حمود، به‌ڕێوبه‌رى گشــتى به‌رێوبه‌رایه‌تــى وه‌به‌رهێنانى 
گه‌رمیــان ده‌ڵێــت: لــه‌ پلانماندایــه‌ كوشــتارگه‌یه‌كى مودێرن له‌ 
سنورى گه‌رمیان دروست بكرێت له‌ رێگه‌ى وه‌به‌رهێنانه‌وه‌ به‌ كۆى 
پێداویســتیه‌كانى كوشــتارگه‌وه‌، بۆ ئه‌و مه‌به‌سته‌ش داواكارییه‌ك 
هاتوه‌ و له‌ رێكارى وه‌رگرتنى مۆڵه‌تدایه‌ و نوســراومان كردوه‌ بۆ 

وه‌رگرتنى راى لایه‌نه‌ په‌یوه‌ندیاره‌كان.
وتیشــى: ئه‌م پرۆژه‌یه‌ پرۆژه‌یه‌كى به‌رفراوان ده‌بێت و له‌ ســنورى 
گه‌رمیانیش ده‌بێت ته‌نها یه‌ك كوشتارگه‌ هه‌بێت، له‌گه‌ڵ ئه‌وه‌شدا 

شوێنى به‌خێوكردنى ئاژه‌ڵیشى تێدا ده‌بێت.
هێمــاى بۆ ئه‌وه‌شــكرد: زه‌وى بۆ پێشــنیاركراوه‌ كه‌ نوســراومان 

ئاراســته‌ى كشــتوكاڵى گه‌رمیــان و ڤێته‌رنه‌رى گه‌رمیــان كردوه‌ 
پێانوایــه‌ لــه‌ ناحیه‌ى رزگارى بێت كه‌ ســه‌نته‌رى گه‌رمیان بۆ ئه‌و 
كوشــتارگه‌یه‌ و بڕیــاره‌ له‌ســه‌ر وربه‌رى زیاتر لــه‌ 100 دۆنم زه‌وى 

دروست بكرێت.
»پــان هه‌یه‌ كوشــتارگه‌یه‌كى مۆدێرن له‌ گه‌رمیان دروســتبكرێت 
لــه‌ رێگــه‌ى وه‌به‌رهێنانه‌وه‌ و جارێــك كۆمپانیــا وه‌رى نه‌گرتوه‌، 
ئــه‌م كوشــتارگه‌یه‌ش كارگه‌ى له‌گــه‌ڵ ده‌بێت بــۆ به‌رهه‌مهێنان و 
چاره‌ســه‌ركردنى به‌شــه‌كانى ترى ئاژه‌ڵ وه‌ك پێسته‌ و ریخۆڵه‌ و 
ســه‌روپێى كه‌ دواتر ده‌خرێته‌ بازاڕه‌وه‌«. د. عوســمان مســته‌فا، 

به‌ڕێوبه‌رى به‌ڕێوبه‌رایه‌تى ڤێته‌رنه‌رى گه‌رمیان وا ده‌ڵێت.
هاوكات، ئه‌كره‌م ســاڵح، سه‌رۆكى شاره‌وانى قه‌زاى كه‌لار جه‌ختى 
لــه‌وه‌ كــرده‌وه‌ لــه‌ پلاندایه‌ كوشــتارگه‌یه‌كى مودێرن له‌ ســنورى 

گه‌رمیان دروست بكرێت له‌ رێگه‌ى وه‌به‌رهێنانه‌وه.

1212. كوشتارگه‌یه‌كى مۆدێرن له‌ گه‌رمیان دروست ده‌كرێت. كوشتارگه‌یه‌كى مۆدێرن له‌ گه‌رمیان دروست ده‌كرێت

به‌ڕێوبــه‌رى ڤێته‌رنــه‌رى گه‌رمیــان ده‌ڵێــت، به‌هــۆى به‌رفراوانى 
ناوچه‌كه‌ ناحیه‌ى مه‌یدان پێویستى به‌ كوشتارگه‌یه‌ك هه‌یه‌، له‌گه‌ڵ 
ئه‌وه‌شدا هه‌وڵمانداوه‌ ئه‌و كێشه‌یه‌ چاره‌سه‌ر بكه‌ین، به‌ڵام تاوه‌كو 

ئێستا نه‌مانتوانیوه‌ چاره‌سه‌رى بكه‌ین.
د. عوسمان مسته‌فا، به‌ڕێوبه‌رى به‌ڕێوبه‌رایه‌تى ڤێته‌رنه‌رى گه‌رمیان 
وتى: له‌ ناحیه‌ى مه‌یــدان به‌تایبه‌ت ژاڵه‌ناو گرفتى چاودێریكردنى 

گۆشتفرۆشــه‌كانمان هه‌یــه‌ لــه‌ روى ســه‌ربڕینى ئاژه‌ڵه‌كانیان، بۆ 
ماوه‌ى 3 ساڵه‌ و چه‌ندین جار داوامان له‌ ڤێته‌رنه‌رى ده‌ربه‌ندیخان 

كردوه‌، به‌ڵام تاوه‌كو ئێستا نه‌گه‌شتوینه‌ته‌ چاره‌سه‌ر.
وتیشى: بۆیه‌ پێویستمان به‌ كوشتارگه‌یه‌كى دیكه‌ هه‌یه‌ له‌ ناحیه‌ى 

مه‌یدان.

1١1١. ناحیه‌ى مه‌یدان بێ كوشتارگه‌یه‌. ناحیه‌ى مه‌یدان بێ كوشتارگه‌یه‌



یه‌كه‌م: ده‌ره‌نجامه‌كانیه‌كه‌م: ده‌ره‌نجامه‌كان

1. لـــه‌ ســـنورى ئیـــداره‌ى گه‌رمیـــان دا 4 كوشـــتارگه‌ى فه‌رمیی هـــه‌ن، كوشـــتارگه‌كان ســـه‌رجه‌میان حكومیین و ســـاڵانه‌ 
به‌كرێـــی دیارییكـــراو لـــه‌ رێگـــه‌ى زیادكردنه‌وه‌ ده‌درێن بـــه‌ به‌ڵێنده‌ر. وەکـــو بینا و موڵک ســـەر بە شـــارەوانی و ئیدارەی 

قەزاکانـــن، بـــەڵام وەکو لایەنـــی چاودێریی زۆرتـــر بەڕێوبەرایەتـــی ڤێتێرنەری بەوکارە هەڵدەســـتێت.

2. 98 دوكانـــى گۆشتفرۆشـــیی لـــە ســـنورەکەدا هـــەن، ســـه‌رجه‌میان ناچاكراون كـــه‌ لـــه‌ كوشـــتارگه‌كان دا ئاژه‌ڵه‌كانیان 
ســـه‌رببڕن، بـــۆ ئـــه‌م مه‌به‌ســـته‌ش پاره‌یـــه‌ك وه‌رده‌گیرێت كـــه‌ به‌پێی ناوچـــه‌كان بڕى ئه‌و پاره‌یـــه‌ جیاوازه‌، لـــه‌ كه‌لار بۆ 
ئاژه‌ڵـــی بچـــوك )6( هـــه‌زار و بۆ ئاژه‌ڵـــی گه‌وره‌ش )30( هـــه‌زار وه‌رده‌گیرێت. له‌ كفـــری بۆ ئاژه‌ڵی بچـــوك )2( هه‌زار و 
بـــۆ ئاژه‌ڵـــی گـــه‌وره‌ش )5( هـــه‌زار وه‌رده‌گیرێت. لـــه‌ ناحیه‌ى رزگاریی بـــۆ ئاژه‌ڵی بچـــوك )1 بۆ 2( هـــه‌زار و بۆ ئاژه‌ڵی 
گـــه‌وره‌ش )5( هـــه‌زار وه‌رده‌گیرێـــت و هه‌رچی ناحیه‌ى باوه‌نوریشـــه‌ بۆ ئاژه‌ڵی بچـــوك )2( هه‌زار و بـــۆ ئاژه‌ڵی گه‌وره‌ش 

)6( هـــه‌زار وه‌رده‌گیرێـــت. ئـــه‌م نرخانه‌ش له‌ رێگـــه‌ى لیژنـــه‌ى خه‌مڵاندنه‌وه‌ له‌ ئیـــداره‌ى گه‌رمیـــان یه‌كلاكراوه‌ته‌وه‌.

٣. كوشـــتارگه‌كان كێشـــه‌ى زۆریـــان هه‌یـــه‌، به‌تایبه‌تـــى لـــه‌ روى بینـــاوه‌، له‌نێـــو چـــوار كوشـــتارگه‌كه‌ ئـــه‌وه‌ى كه‌لار له‌ 
ســـیانه‌كه‌ى دیكـــه‌ باشـــتره‌، به‌ڵام بـــه‌وه‌ى كه‌لاریشـــه‌وه‌ هیچیان به‌پێـــی ســـتانداردى جیهانی نیـــن. به‌وتـــه‌ى به‌ڕێوبه‌رى 

ڤێتەرنـــه‌رى گه‌رمیـــان، كوشـــتارگه‌كانى كفـــرى و باوه‌نـــور و رزگارى »ته‌نهـــا هۆڵێكـــه‌ و ناونراوه‌ كوشـــتارگه«.

٤. سیســـته‌مى كاركردنـــى كوشـــتارگه‌كان ته‌قلیدییـــه‌، جگه‌ لـــه‌وه‌ى كـــه‌لار، هیچكام له‌ كوشـــتارگه‌كانی تر ســـاردكه‌ره‌وه‌ 
»به‌ڕاد«یـــان نییـــه‌ بـــۆ هه‌ڵگرتنى گۆشـــت و گواســـتنه‌وه‌ى بـــۆ دوكانه‌كانى گۆشتفرۆشـــتن.

٥. به‌وتـــه‌ى به‌ڕێوبـــه‌رى به‌ڕێوبه‌رایه‌تـــى ڤێتەرنـــه‌رى گه‌رمیـــان، هه‌مـــو كوشـــتارگه‌كان لـــه‌ روى بینـــا و ته‌ندروســـتیه‌وه‌ 
خراپـــن و كه‌متریـــن مه‌رجـــى ته‌ندروســـتى تیایه‌.

٦. گۆشتفرۆشـــه‌كان به‌تایبـــه‌ت ئه‌وانـــه‌ى كـــه‌لار، نیگه‌رانـــن لـــه‌وه‌ى له‌ كوشـــتارگه‌كه‌دا جگه‌ له‌ گۆشـــتى ئـــه‌و ئاژه‌ڵانه‌ى 
ده‌یانهێنـــن بۆ ســـه‌ربڕین، بـــه‌ش و پاشـــماوه‌كانى تریان پێنادرێـــت و گلده‌درێته‌وه‌، به‌رپرســـانى كوشـــتارگه‌ و حكومه‌تیش 
جه‌خـــت له‌وه‌ده‌كه‌نـــه‌وه‌ ئـــه‌وه‌ به‌پێـــی یاســـا و رێنماییـــه‌كان دیاریـــی كـــراوه‌، به‌تایبه‌تـــى هه‌ندێك به‌شـــى ئـــاژه‌ڵ وه‌كو 

ریخۆڵـــه‌، مه‌ترســـی گواســـتنه‌وه‌ى نه‌خۆشـــیی هه‌یه‌ ئه‌گـــه‌ر به‌شـــێوه‌یه‌كى زانســـتى چاره‌ســـه‌ر نه‌كرێت.
 

٧. له‌هه‌مـــو كوشـــتارگه‌كاندا پزیشـــك و ســـتافی ته‌ندروســـتى ئـــاژه‌ڵ هه‌یـــه‌ بـــۆ پشـــكنین و پێـــش ســـه‌ربڕین و پـــاش 
ســـه‌ربڕین پشـــكنین بـــۆ گۆشـــت و ئاژه‌ڵه‌كـــه‌ ده‌كه‌ن، جگـــه‌ له‌ كوشـــتارگه‌ى باوه‌نـــور كه‌ پێش ســـه‌ربڕین پشـــكنین بۆ 

ئاژه‌ڵه‌كـــه‌ ناكرێـــت.

٨. ئـــه‌و پشـــكنینه‌ى بـــۆ ئاژه‌ڵ و گۆشـــته‌كه‌ى ده‌كرێت، ته‌نها پشـــكنینه‌ به‌ ده‌ســـتلێدان و ته‌ماشـــاكردن، واتا به‌ تێســـتى 
زانســـتى و پشـــكنینی لـــه‌ تاقیگـــه‌دا نییـــه‌، به‌ڕێوبـــه‌رى به‌ڕێوبه‌رایه‌تـــى ڤێته‌رنـــه‌رى گه‌رمیـــان ده‌ڵێت: ئه‌گـــه‌ر ئاژه‌ڵێك 

پزیشـــكه‌كه‌ ســـه‌رى لێده‌رنـــه‌كات پرس و را به‌ پزیشـــكه‌كانى دیكـــه‌ ئه‌كات.

٩. ســـه‌رباری بونـــى كوشـــتارگه‌، بـــه‌ڵام گۆشتفرۆشـــه‌كان بـــاس له‌وه‌ده‌كـــه‌ن كـــه‌ ژماره‌یه‌كـــى زۆر ئاژه‌ڵ لـــه‌ ده‌ره‌وه‌ى 
كوشـــتارگه‌كان ســـه‌رده‌بڕدرێن، بـــه‌ڵام به‌رپرســـانى حكومـــى ئامـــاژه‌ به‌وه‌ده‌كـــه‌ن ئه‌و حاڵه‌تـــه‌ زۆر كه‌مـــن و زیاتریش بۆ 

ماڵانه‌ و گۆشـــتى ئـــه‌و ئاژه‌ڵانه‌ نافرۆشـــرێن.

١٠. لـــه‌ ســـنورى ناحیـــه‌ى مه‌یـــدان و ئه‌وبه‌رى ســـیروان، هیـــچ كوشـــتارگه‌یه‌ك بونـــى نییـــه‌، ئه‌گه‌رچـــی به‌ڕێوبه‌رایه‌تى 
ڤێتەرنـــه‌رى بونـــى كوشـــتارگه‌ له‌و ســـنوره‌ به‌ پێویســـت ده‌زانێت.

 به‌پێـــی ئه‌و به‌دواداچونه‌ى كردومانه‌، كوشـــتارگه‌كانى گه‌رمیان هیچیان ســـتانداردی زانســـتی و ته‌ندروســـتییان 
تێـــدا نییـــه‌، ئه‌مه‌ش مه‌ترســـی دروســـت ده‌كات له‌ بڵاوبونـــه‌وه‌ى نه‌خۆشـــی و خراپبونی خودی ئه‌و گۆشـــته‌ى 

لـــه‌ كوشـــتارگه‌كانه‌وه‌ به‌رهه‌مدێت.
ئـــه‌م بابه‌تـــه‌ بـــۆ ته‌ندروســـتى گشـــتیی زۆر مه‌ترســـیداره‌، به‌تایبه‌تـــى له‌كاتـــى بـــون و ســـه‌رهه‌ڵدانى ئـــه‌و 

په‌تایانـــه‌ى كـــه‌ له‌نێـــوان ئـــاژه‌ڵ و مرۆڤـــدا ده‌گوێزرێنه‌وه‌.
گرنگـــه‌ حكومه‌ت ئه‌م بابه‌ته‌ به‌جیدیی و هه‌نـــد وه‌ربگرێت، ئه‌ویش به‌گرتنه‌به‌رى ئه‌م رێكارانه‌:

ا. دروســـتكردنى كوشـــتارگه‌ى مۆدێـــرن به‌ پێی ســـتانداردی جیهانى. ئه‌گـــه‌ر له‌م دۆخه‌ داراییـــه‌دا بۆ حكومه‌ت 
قـــورس بێت كه‌ ئـــه‌م كاره‌ بكات، ئـــه‌وا ده‌توانێت له‌رێگـــه‌ى وه‌به‌رهێنانـــه‌وه‌ ئه‌نجامى بدات.

پێویســـته‌ له‌ دروســـتكردنى ئـــه‌م كوشـــتارگانه‌دا، ره‌چاوى ئـــه‌وه‌ بكرێت كه‌ توانـــاى كوشـــتارگه‌كان چه‌ندن و 
شـــیاویی ئه‌وه‌یـــان تێدابێـــت به‌رفراوانتر بكرێـــن له‌ داهاتودا ئه‌گـــه‌ر ژماره‌ى دانیشـــتوانى ناوچه‌كـــه‌ زیاتر بو.
ب. ئـــه‌و كوشـــتارگانه‌ى كـــه‌ هـــه‌ن نۆژه‌نكردنه‌وه‌یـــان تێدابكرێـــت، ئه‌ویـــش لـــه‌ رێگـــه‌ى به‌كارهێنانـــى ئـــه‌و 

پاره‌یـــه‌ى كـــه‌ وه‌ك ســـاڵانه‌ لـــه‌ به‌ڵێنده‌ره‌كانـــه‌وه‌ وه‌رده‌گیرێـــت.

 ئـــه‌و پشـــكنینانه‌ى بـــۆ به‌رهه‌مى گۆشـــت و ئـــاژه‌ڵان لـــه‌ كوشـــتارگه‌كان ده‌كرێـــن، پشـــكنینن له‌رێگه‌ى چاو 
و ســـه‌یركردنه‌وه‌، پێویســـت ده‌كات حكومـــه‌ت له‌مـــڕوه‌وه‌ هه‌نـــگاوى زانســـتی تـــر هه‌ڵبێنێت و پشـــكنینه‌كانى 

تۆكمه‌تـــر بـــكات بـــۆ ئـــه‌وه‌ى مه‌ترســـی و لێكه‌وتـــه‌ى ته‌ندروســـتى نه‌بێت.

 گۆشتفرۆشـــه‌كان به‌گشـــتى نیگه‌رانـــن لـــه‌ مامه‌ڵه‌یـــان له‌گـــه‌ڵ ســـتافی كوشـــتارگه‌كان و تێبینییـــان هه‌یـــه‌، 
بۆیه‌ پێویســـته‌ له‌ســـه‌ر حكومـــه‌ت تێبینی و ســـه‌رنجیان به‌هه‌نـــد وه‌ربگرێـــت و كۆبونه‌وه‌ى فراوانیـــان له‌گه‌ڵدا 
ئه‌نجـــام بـــدات. ئه‌مـــه‌ جگه‌ لـــه‌وه‌ى به‌هـــۆی هه‌ســـتیاریی پیشـــه‌كه‌یانه‌وه‌، پێویســـتییان به‌ پێدانـــى زانیاریی 
و هۆشـــیاریی ته‌ندروســـتى نـــوێ هه‌یـــه‌ له‌بـــاره‌ى ئه‌و پرســـانه‌ى په‌یوه‌ســـتن به‌ مامه‌ڵـــه‌ و به‌رگرتـــن له‌گه‌ڵ 

گۆشـــت و ئاژه‌ڵ.

 ســـه‌ربڕینی ئـــاژه‌ڵ لـــه‌ ده‌ره‌وه‌ى كوشـــتارگه‌كان ئه‌گه‌ر به‌ ســـنوردارییش بێت، بـــه‌ڵام هه‌ر بونـــى هه‌یه‌، بۆیه‌ 
پێویســـته‌ حكومـــه‌ت و لیژنه‌كانـــى چاودێریـــی قـــه‌زا و ناحیـــه‌كان و لایه‌نـــه‌ ئه‌منییـــه‌كان، زیاتـــر چاوكراوه‌بن 

لـــه‌وڕوه‌وه‌، هـــه‌روه‌ك لێپێچینـــه‌وه‌ش له‌گه‌ڵ كه‌ســـانى ســـه‌رپێچیكاردا بكرێت.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د

2. پەرژین کامەران

 بۆ په‌یوه‌ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشتی سندوقی نیشتمانى بۆ دیموكراسی ئه‌مریكی
كارى چاودێرییكردنــى حكومه‌تــى  دامــه‌زراوه‌،  ســاڵی 2017 

پــه‌ره‌دان  به‌مه‌به‌ســتى  ده‌دات  ئه‌نجــام  گه‌رمیــان  خۆجێیــی 
به‌كاره‌كانیان و هه‌روه‌ها بره‌ودان به‌ پرۆســه‌ى چاودێرییكردن و 
شــه‌فافیه‌ت و پته‌وكردنى په‌یوه‌ندیی نێوان هاوڵاتى و ده‌سه‌ڵات 
و دروســتكردنى لێكتێگه‌یشــتنێكى باشتر بۆ په‌ره‌دانى زیاتر به‌ 

خزمه‌تگوزاریه‌كان.


